
1 INNGANGUR 
Rannsóknir á Hengilssvæðinu eiga sér langa sögu. Svæðinu hefur verið skipt upp í 
nokkur undirsvæði eins og t.d. Nesjavelli þar sem nú þegar hefur verið virkjað og svo 
Hellisheiði sem Orkuveita Reykjavíkur leggur nú áherslu á að rannsaka sérstaklega. 
Umrætt svæði er sunnan og suðvestan við Skarðsmýrarfjall. Árið 1985 var boruð holan 
KhG-1 við Kolviðarhól niður á 1816 m dýpi. Tvær rannsóknarholur voru síðan boraðar 
árið 2001 sunnan Skarðsmýrarfjalls, HE-3 niður á 1887 m dýpi og HE-4 í 2008 m dýpi 
og sumarið 2002 verða boraðar tvær til þrjár rannsóknarholur á þessu svæði. Borun 
þeirrar fyrstu, holu HE-5, í Sleggjubeinsdal niður á 2001 m dýpi lauk seint í júní og var 
jarðborinn Jötunn fluttur strax á borstæði næstu holu sem er hola HE-6.  
Borstaður HE-6 er suðvestan undir Skarðsmýrarfjalli, nærri skíðalyftunni þar sem hún 
liggur upp á háfjallið (mynd 1). Holan er um 100 m vestan við 5000 ára gamla gígaröð. 
Hún verður stefnuboruð til norðausturs í átt að kjarna Hengilskerfisins þar sem hátt 
viðnám kemur fram undir lágu og er reiknað er með að skera gossprunguna neðan 1500 
m dýpis. Hnit HE-6 eru: 
 X=384631,91  Y=395256,55  Hæð um 420 m y.s. 
Staðarnúmer holunnar í gagnagrunni Orkustofnunar er 95106. Hönnun hennar er í aðal-
atriðum sú sama og holna HE-3, 4 og 5 (mynd 2). 
Jarðborinn Saga forboraði holu HE-6 niður á 73 m dýpi (frá yfirborði) í desember 2001 
og var holan síðan fóðruð með 18 5/8" fóðringu í botn og hún steypt. Framhald borverks-
ins með jarðbornum Jötni skiptist í þrjá áfanga. Fyrsti áfangi gerði ráð fyrir borun fyrir 
öryggisfóðringu og steyping hennar í um 300 m. Honum lauk 14. júlí 2002 og var dýpi 
holunnar þá 310 m (Sigurður Sveinn Jónsson, o.fl. 2002). Í öðrum áfanga var holan 
sveigð til norðausturs (stefna 25°+/-10°) og byggður upp um 35° halli og loks steypt 
vinnslufóðring í um 800 m dýpi. Öðrum áfanga lauk 25. júlí á 813 m dýpi (Bjarni 
Richter o. fl. 2002). Lokaáfangi borverks Jötuns er borun vinnsluhluta í allt að 2000 m 
mælt dýpi. Gert er ráð fyrir að halda 35° halla og 25° stefnu í vinnsluhlutanum. 
Í þessari skýrslu er fjallað um borun og rannsóknir í þriðja og síðasta áfanga borunar 
HE-6. Þessi áfangi tekur til borunar með 222 mm (8 1/2") borkrónu og niðursetningar 7" 
leiðara. Í skýrslunni er fyrst gerð grein fyrir gangi borverksins en síðan er gefið yfirlit 
yfir gerð jarðlaga, ummyndun og vatnsæðar. Að lokum er síðan fjallað um þær borholu-
mælingar sem gerðar voru í áfanganum og þrepaprófun holunnar í borlok. Í viðauka 
skýrslunnar eru afrit af dagskýrslum sem sendar voru út meðan á þessum áfanga stóð. 
Borverkið er unnið af Jarðborunum hf. samkvæmt tilboði sem fyrirtækið gerði í borun 
HE-5, HE-6 og hugsanlega HE-7 en Orkuveita Reykjavíkur efndi til opins útboðs. 
Rannsóknarþátturinn er unninn af Rannsóknasviði Orkustofnunar (ROS) samkvæmt 
samningi við Orkuveitu Reykjavíkur frá 17. júlí 2002. Forsendum fyrir staðsetningu og 
hönnun holunnar er lýst í greinargerð Orkustofnunar frá 22. nóvember 2001 (Ásgrímur 
Guðmundsson  o.fl., 2001).  

Mynd 1. Staðsetning holu HE-6 á Hellisheiði. 

Mynd 2. Hönnun og útlit holu HE-6. 

2 BORSAGA  
Um forborun og fyrsta áfanga holu HE-6 má lesa í áfangaskýrslu (Sigurður Sveinn 
Jónsson ofl. 2002) og einnig hefur 2. áfanga verið gerð skil í áfangaskýrslu (Bjarni 
Richter o.fl. 2002).  
Aðfaranótt fimmtudagsins 25. júlí, á milli kl. 5 og 6 um morguninn var þensluslíf komið 
fyrir á efri hluta  9 5/8”fóðringar og markar það upphaf 3. áfanga. Við tók þá fyrsta verk 
áfangans sem var uppsetning öryggisloka. Gangur og helstu atriði borunar þriðja áfanga 
holunnar eru sýnd á mynd 9 og í töflu 1. 
Steypumælt var fimmtudaginn 25. júlí og reyndist steypa nægjanlega hörð til að byrja 
að skarka í holunni. Sett var niður gömul króna til að bora steypu og flotkolla og voru 
álagsstangir sprungumældar jafnóðum og þær fóru niður. Steypa fannst í um 696 m dýpi 
og tók um 4 klukkustundir að bora niður í 804 metra. Var því verki lokið um klukkan 7 
að morgni föstudagsins 26. júlí. Öryggislokar voru prófaðir við 30 bar þrýsting í 15 
mínútur og voru þeir í lagi. Holan var skoluð og kæld í framhaldi af því. Um klukkan 9 
var verið að undirbúa upptekt strengs sem settur var niður til að bora steypu. Um hádegi 
var byrjað að setja niður læstan borstreng með mótor og 8½” borkrónu. Nánar er greint 
frá uppbyggingu borstrengs í Viðauka 1. 
Fram eftir degi var unnið við niðursetningu og var sett niður með kelly-stöng frá 690 
metrum. Flotskór og steypa neðan fóðringar var boruð og hófst borun í bergi um klukk-
an 20:40 á föstudag 26. júlí. Fyrsta gýrómælingin var gerð um klukkan 22 og síðan var 
aftur mælt klukkan 2 aðfaranótt laugardagsins 27. júlí og enn aftur að morgni laugar-
dagsins um klukkan 7. Gýrómælingar sem gerðar voru í borun vinnsluhlutans eru teknar 
saman í töflu 2. Á 877 metra dýpi var komið 15 l/s skoltap og hafði það minnkað í 12 l/s 
þegar komið var í 907 metra dýpi. Rétt fyrir hádegi laugardaginn 27. júlí dró til tíðinda 
þegar skolvatn hætti að koma upp en dýpi var þá 960 metrar. Í lok hverrar stangar sem 
boruð var fór skolvatnið aðeins að flæða upp aftur en um leið og skolað var eftir hverja 
stöng hvarf allt rennsli af holunni. Áfram var borað og frá um 1020 metrum og niður í 
1030 metra kom ekkert skolvatn upp en þar varð annað þrýstifall sem sjá má á mynd 3 
sem sýnir þrýstingsbreytingar í borun. Í kringum 1030 m fellur þrýstingur niður í um 
45–50 bar úr 55–60 bar, eða sem svarar um 100 metra vatnssúlu. Aftur varð þrýsti-
lækkun á 1090 metra dýpi og fór þrýstingur þá niður í um 40 bar og þótti það benda til 
að vatnsborðið væri á um 200 metra dýpi. Lekinn þéttist lítillega en ekki nóg til að skol-
vatn færi að berast til yfirborðs. Þegar þessi staða var komin upp var ákveðið að draga 
úr gýrómælingum og gera þær á um 100 metra fresti nema ef breytinga yrði vart í 
holunni. Þá var og mælt botnfall á 50 metra fresti til að fylgjast náið með hreinsun 
holunnar. Í gýrómælingum kom fram örlítið fall á halla holunnar og var brugðist við því 
með auknu álagi, eða um 28–30.000 pund. Dæling var 35 l/s alla borunina og var að 
auki dælt á holuna 10 l/s á kill-line stút og var þeirri dælingu haldið allan tímann til að 
kæla innrennsli úr efri æðum holunnar.  
Engar breytingar urðu á þrýstingi á löngu dýptarbili og var þrýstingur á dælulögn meira 
og minna jafn eða í kringum 50 bar. Haldið var áfram að bora með sama álagi og dæl-
ingu uns gýrómælt var á 1677 metrum þegar dýpi holunnar var rétt um 1700 metrar. Þá 
kom í ljós að holan hafði sveigst örlítið til hægri og hafði orðið um 9° stefnubreyting. 
Brugðist var við því með auknum snúningshraða og minnkuðu álagi. Í framhaldi af því 
var ákveðið af verkkaupa og JB að gera ekki fleiri gýrómælingar í borun þar sem engar 
líkur voru taldar á því að hægt yrði að bregðast við breyttri stefnu holunnar.  
Sama var uppi á teningnum eftir að gýrómælt var og fram eftir degi miðvikudaginn 31. 
júlí, holan dýpkaði jafnt og þétt og voru boraðir metrar sólarhringinn á undan vel á 

þriðja hundrað. Dæluþrýstingur var jafn og dæling sú sama, 35 l/s. Um klukkan 15:30, 
miðvikudaginn 31. júlí, var dýpi um 1968 metrar og fór þá dæluþrýstingur smáhækk-
andi sem hann gerði reyndar ávallt í byrjun borunar hverrar stangar. Þegar komið var í 
1970 metra snögglækkaði þrýstingur úr 750 psi (55 bar) niður í 350 psi (25 bar) en smá-
hækkaði þegar haldið var áfram að bora. Bætt var um 2 lítrum af blaut-geli (polymer) út 
í skolvatnið. Þessi þrýstilækkun benti til að æð hefði verið skorin og hún hafi hleypt 
vatnsborði holunnur talsvert niður frá því sem var. Áfram var haldið að bora og varð 
ekki vart við neinar breytingar í borun stangarinnar, en um fjórir metrar voru eftir af 
stönginni þegar þrýstifallið varð. Rétt áður en kelly var niðri hækkaði þrýstingur aftur 
og fór í um 600 psi (40 bar) og var þá kelly lyft frá botni auk einnar stangar og tekið 
botnfall en holan var hrein. Þrýstingur lækkaði aftur og var bætt í stöng. Skolað eins og 
áður og síðan haldið áfram að bora. Frá 1974 metrum (stangaríbæting) og niður í 1983 
metra hækkaði þrýstingur jafnt og þétt en það styrkti þá tiltrú að æð hefði verið skorin – 
frekar en að eitthvað hafi úr lagi gangið í borstreng eða tækjum. Borun gekk vel, þrýst-
ingur hækkaði þegar á leið. Skolað var í um 30 mínútur og næsta stöng boruð en fyrir 
lágu fyrirmæli eða tillaga að borlokum frá fulltrúum verkkaupa og ROS. Þau voru sem 
hér segir: 

1)  Boraður verði sokkur niður fyrir æðina í 1970 m og farið í allt að 2007 m dýpi. 
2)  Skolað og tekið upp í utanádælingu (um 25 l/s). 
3)  Settar stengur í botn í um 25 l/s utanádælingu. 
4)  Hitamælt í utanádælingu, gýrómælt og tekið þrýstiþrep. Væntanlega yrði ádæling 

aukin úr 25 l/s í 40 l/s og minnkuð aftur í 25 l/s. 
Á grundvelli hitamælingarinnar (þ.e. hvort æð sé í raun í 1970 m) og þrepaprófs-
ins (þ.e. hvort holan sé nægilega vel opin) verður tekin ákvörðun um hvort menn 
séu hættir borun eða hvort ástæða sé til að dýpka holuna frekar. 

Á neðstu stöngunum linaðist bergið undir krónunni talsvert og var mjög létt í borun en 
þrýstingur hafði aftur stigið upp í um 55 bar og hélst stöðugur til borloka í 2013 metr-
um. Jarðboranir ákváðu að klára stöngina og varð borað dýpi holunnar 2012,81 m sam-
kvæmt mælingu á stöngum. Borun lauk klukkan. 20:10 og var kelly tekið frá botni. 
Rýmt var eftir neðstu stöng og skolað í 30 mínútur áður en byrjað var að taka upp.  
Upptekt var lokið um kl. 05:30 að morgni fimmtudagsins 1. ágúst og var mótor tekin úr 
strengnum og stýringar en allur strengurinn var tekinn upp í mastur í stöndum. Settur 
var undir hlífðarendi og einstreymisloki og byrjað að setja niður stangir um klukkan 
06:00. Þegar um 700 metrar voru komnir niður kom skvetta upp um stangir. Settur var á 
“poor-boy” og einstreymisloki í strengnum prófaður en hann reyndist opinn og hefur 
hann því eitthvað staðið á sér. Haldið var áfram að setja niður og var því lokið nokkru 
fyrir hádegi. Ástæða gossins var líklega innsteymi gass í efri æðum holunnar.  
Settir voru niður standar en síðan þurfti að tína niður 26 stangir sem brotnar höfðu verið 
út og sem nam álagsstangalengju. Strengurinn var kominn í botn upp úr hádegi og þá 
var mælingamaður mættur frá ROS til mælinga. Um 12 m botnfall var í holunni og var 
stangarendinn um einn metra frá botni þegar “poor-boy” stútur var settur á og hitamælir 
settur í holuna rétt upp úr klukkan 13, fimmtudaginn 1. ágúst með 25 l/s ádælingu utan 
á. Vatnsborð fannst á um 240 m. Þegar mælirinn var í botni var tekin stutt 
upphitunarmæling og hitnaði holan lítillega í botni. Síðan var mælt aftur upp og er 
mælingin sýnd á mynd 4. Út frá hitamælingunum var dregin sú ályktun að ekkert milli-
rennsli væri í holunni og tapaðist megnið af ádælingunni ofan við 1650 metra dýpi. 
Mest fór trúlega út á 960 m. Þegar búið var að hitamæla var gýrómælt og var niðurstað-
an sú helst að holan væri mjög vel innan vikmarka og nánast á viðmiðunarferli hvað 

stefnu varðar niður í 1400 metra þar sem hún rekur örlítið til hægri (austurs) en á mynd 
12 í kafla um borholumælingar er ferill holunnar sýndur. Eins og greint var frá hér að 
framan var brugðist við því eftir mælingu á 1677 m með minnkuðu álagi og auknum 
snúningi og virtist sú aðgerð hafa heppnast vel því stefnubreytingin jókst ekki neðan við 
1700 metra og neðsta mæling á stefnu var 34,5° en efri hlutinn (frá skó og niður í 1400 
metra) stefnir almennt í 26–29°. Hallinn var góður og er halli í botni um 36°, eða nánast 
eins og fyrirmæli kváðu á um.  
Næst var sambyggðum hita- og þrýstimæli komið fyrir á um 1400 metra dýpi og dælt á 
holuna til að mæla breytingu á þrýstingi við mismunandi ádælingu. Látið var renna á 
strenginn til að halda einstreymisloka opnum. Þá fylltist strengurinn sem þýddi að botn-
fallið hefði aukist í holunni og næði upp fyrir stangarenda. Þrýstimælir var tekinn upp 
og einn standur tekinn úr strengnum. Hófst þrepaprófunin að nýju. Dælt var 40 l/s og 
síðan minnkað í 25 l/s. Fylgst var með þrýstingi á 1400 m. Þrýstibreytingin við að 
dæling var minnkuð um 15 l/s var 4,9 bar á 70 mínútum. Þetta gefur ádælingarstuðul 
rúmlega 3,2 m á l/s, sem þykir slakt. Til samanburðar var til dæmis ádælingarstuðull 
holna KhG-1 og HE-3 um 2,5 og holur HE-4 og HE-5 höfðu stuðul nærri 1 m/l/s. Mæl-
ingum lauk á miðnætti. Hitamæling úr fyrsta þrepi er á mynd 4. Næstu skref miðuðu að 
því að örva holuna og var dæling tekin af í 4 klukkustundir (dælt reyndar 3 l/s á “kill-
line” til málamynda) og síðan skolað gegnum stangir með 40 l/s til klukkan 8:30. Áður 
en skolun hófst var botnfall kannað og kom í ljós að 23 m höfðu bæst í holuna. Heildar-
botnfallið var því orðið 36 m. Eftir skolun var annar standur tekinn úr strengnum og 
stangarendi þar með kominn upp í um 1945 m. Að þess loknu var sett á 40 l/s utaná-
dæling.  
Föstudaginn 2. ágúst mældu borholumælingamenn þrýstifall í annað sinn. Dæling var 
minnkuð úr 40 l/s í 25 l/s og var breyting á þrýstingi skráð í eina klukkustund. Þrýst-
ingur féll um 3,5 bar á tímanum og gefur það ádælingarstuðul sem er rétt um 2,3. Það 
var því ljóst að holan hafði bætt sig talsvert eftir fyrstu örvun og var ákveðið að halda 
örvunaraðgerðum áfram og taka dælingu af í um 10 tíma, skola holuna í aðra tíu tíma og 
taka annað þrýstifallspróf. Hitamælingar sem gerðar voru í annarri þrepaprófun (föstu-
dag) eru sýndar á mynd 5 og sést að í síðustu mælingunni er farið að renna inn í holuna 
úr æðum rétt neðan við skóinn, á um 830 metrum.  

Tafla 1. Gangur borunar vinnsluhluta með 8½" krónu. 

Dagsetn. Verkdagur Bortími 
(klst) 

Borun 
(m) 

Meðalborhr. 
(m/klst) 

Dýpi 
(m) 

26.07.02 32 1 32 32 845 
27.07.02 33 7,5 231 30,8 1076 
28.07.02 34 8,5 251 29,5 1327 
29.07.02 35 8 281 35,1 1608 
30.07.02 36 10 231 23,1 1839 
31.07.02 37 10,5 174 16,5 2013 
Samtals:  45,5 1200 27,8 2013 

 

Tafla 2. Gýrómælingar sem gerðar voru í borun 3. áfanga HE-6. 
MD 
(m) 

Halli 
(°) 

Stefna 
(°) 

TVD (m) North 
(m) 

East 
(m) 

Vertical 
Section 

(m) 

Dogleg 
°/30 m 

0 0 0 0 -877.47 556.12 0 0 
301 2.45 306.3 300.91 -873.66 550.93 1.26 0.24 
330 2.67 316.7 329.88 -872.8 549.97 1.63 0.53 
359 4.5 339 358.82 -871.25 549.09 2.67 2.35 
390 6.42 355.3 389.68 -868.39 548.52 5.02 2.37 
418 7.91 4.2 417.46 -864.91 548.53 8.18 1.99 
435 8.67 4.8 434.29 -862.46 548.72 10.48 1.35 
465 9.63 11.6 463.9 -857.75 549.41 15.04 1.44 
494 11.72 11.9 492.4 -852.49 550.51 20.27 2.16 
523 14.5 16.9 520.64 -846.13 552.17 26.74 3.1 
552 17.38 22.4 548.53 -838.65 554.88 34.66 3.36 
585 19.95 25.5 579.79 -829.01 559.18 45.22 2.5 
610 21.61 27.9 603.16 -821.09 563.16 54.08 2.24 
638 25.07 25.6 628.87 -811.18 568.14 65.16 3.83 
662 27.65 25.8 650.37 -801.58 572.76 75.82 3.23 
690 29.98 24.1 674.9 -789.34 578.44 89.31 2.65 
724 32.95 24.8 703.9 -773.19 585.79 107.06 2.64 
750 32.9 28.6 725.73 -760.57 592.13 121.17 2.38 
779 34.8 29.2 749.81 -746.43 599.94 137.29 2.00 
809 35.5 29.4 774.34 -731.36 608.39 154.51 0.71 
839 35.1 25.4 798.83 -715.98 616.36 171.82 2.35 
887 35.0 27.8 838.12 -691.33 628.7 199.38 0.86 
907 35.1 27.2 854.5 -681.14 634 210.85 0.54 
944 35.0 26.2 884.79 -662.16 643.54 232.09 0.47 
1035 34.5 26.3 959.56 -615.64 666.48 283.95 0.17 
1145 34.1 25.0 1050.43 -559.76 693.3 345.93 0.23 
1245 34.2 27.7 1133.19 -509.46 718.21 402.04 0.46 
1341 34.7 27.9 1212.35 -461.42 743.52 456.28 0.16 
1427 34.1 31.8 1283.32 -419.29 767.68 504.67 0.80 
1477 34.0 33.1 1324.75 -395.66 782.7 532.43 0.44 
1577 35.7 34.2 1406.81 -348.1 814.36 588.91 0.54 
1677 36.7 36.3 1487.51 -299.87 848.44 647.02 0.48 

Ákveðið var að halda áfram að örva holuna og var dæling tekin af klukkan 15:30 og 
holan látin hitna í um 10 tíma, síðan var sett á skolun í gegnum streng (>40 l/s) í tíu 
tíma. 
Klukkan 11:32  laugardaginn 3. ágúst var sett á 40 l/s utanádæling og voru borholumæl-
ingamenn mættir upp úr klukkan 14 til að mæla hita og þrýstifall í þriðja skipti. Vatns-
borð fannst á 248 m dýpi og síðan var hitamælt í botn. Þá var þrýstimæli komið fyrir á 
um 1400 metra dýpi og þrýstingur skráður með 40 l/s ádælingu utanmeð í rétt um 30 
mínútur. Þá var dæling minnkuð í 25 l/s og þrýstingur skráður í um 60 mínútur. Hita-
mælinga úr þriðja þrepi eru á mynd 6. Niðurstaða prófsins var að holan hafði opnað sig 
enn frekar og var ádælingarstuðullinn í kringum 1,7–1,9.  
Í kjölfarið var skotið á fundi fulltrúa verkkaupa og annarra ráðgjafa og ráðgast um fram-
haldið. Ákveðið var að bora ekki dýpra og við tækju hefðbundin borlok með upptekt á 
stöngum úr holunni, jarðlagamælingum og niðursetningu leiðara. Urðu talsverðar tafir 
vegna veðurs en allan sunnudaginn og fram eftir nóttu var hávaðarok og rigning á 
Hellisheiði. Holan var skoluð með 25 l/s en draga varð úr skolun úr 40 l/s vegna þess að 
úrkoman olli vatnavöxtum í Hengladalsá þar sem vatnið var tekið og auknum fram-
burði. Upptekt á stöngum í stöndum var hafin um klukkan 5 að morgni mánudagsins 5. 
ágúst og var henni lokið rétt fyrir klukkan 10 og voru þá teknir fjórir álagsstangastandar, 
þeir settir niður og brotnir út á rekka. Um hádegi voru mælingamenn mættir í hefð-
bundið jarðlagaprógram. Nánar er fjallað um niðurstöður mælinganna í kafla um bor-
holumælingar. Mælingum lauk um klukkan 22:00 og gengu þær mjög vel og tóku tæpa 
9 tíma. Þegar hitamælir var tekinn úr holunni var steinn fastur í hlífðarbúri nemans. 
Steinninn er um 5 cm langur og er úr fremur grófkornóttu plagíóklasdílóttu basalti, lítið 
ummynduðu og þéttu.  
Þegar jarðlagamælingum var lokið settu bormenn niður um 1200 metra af stöngum í 
stöndum og tóku síðan upp og brutu stangirnar út á rekka alls 126 stykki. Var því verki 
lokið að morgni þriðjudags og var byrjað að setja niður leiðara upp úr klukkan 10. Leið-
arinn var hengdur á rúmlega 770 metra dýpi í fóðringu og festur þar og var því lokið að 
morgni miðvikudagsins 7. ágúst. Nánar er greint frá niðursetningu leiðara í fóðrunar-
skýrslu Jarðborana hf. (tafla 3). Settir voru niður um 500 metrar af stöngum þegar 
leiðaranum hafði verið komið fyrir og voru borholumælingamenn ræstir út og þeir 
komnir á svæðið um klukkan 8 að morgni miðvikudagsins 7. ágúst til þrepadælingar. 
Um niðurstöður þrepadælingar eftir niðursetningu leiðara er fjallað í 5. kafla um þrepa-
dælingu. 

Mynd 3. Þrýstingur á dælulögn og helstu þrýstiföll með um 35 l/s dælingu í borun. 

Mynd 4. Hitamælingar í borlok þann 1. ágúst. 

Mynd 5. Hitamælingar eftir annað þrep og eftir 4 tíma upphitun, 2. ágúst.  

Mynd 6. Hitamæling eftir þriðja þrep, 3. ágúst. 

Mynd 7. Þrýstibreytingar í þremur stuttum þrepadælingum. 

 
Lokið var við að brjóta út stangir og ganga frá – og síðasti verkdagur holunnar var 
fimmtudagurinn 8. ágúst og hófst þá undirbúningur við flutning borsins yfir á holu HE-
7. Alls tók vinna við þriðja áfanga 15 verkdaga en borun og frágangur allrar holunnar 
tók 46 verkdaga. Fyrsti verkdagur holunnar, þegar mastur er fellt á holu HE-5 var 25. 
júní. Athyglisvert er að eiginleg borun frá 813 metrum og niður í 2013 metra dýpi tók 
aðeins rétt rúma 6 verkdaga. Stór hluti tímans fór þar að auki í skolun og var vinnutími 
borkrónunnar við þessa 1200 metra borun aðeins 45,5 klukkustundir eins og sjá má í 
töflu 1. 
Byrjað var að flytja Jötunn á holu HE-7 sem er um nokkur hundruð metra suður af holu 
HE-6 og var fyrsti verkdagur þeirra holu 9. ágúst.  
Gangur borunar er  tekin saman í töflu 1 hér að framan fyrir hvern verkdag 3. áfanga og 
jafnframt er borun allrar holunnar sýnd á mynd 9.  

Mynd 8. Hitamælingar frá 5. og 7. ágúst.  

Mynd 9. Gangur borunar holu HE-6. 

Tafla 3. Fóðrun með 7" götuðum leiðara (fóðrunarskýrsla JB). 

Bor

m 1,981.98 m

Gerð 26 lbs/ft

Utanmál 159.4 mm LENGD NR MS ALLS m

Veggþykkt mm Upphengi er í 766.62

Tengi 0.85 HS 767.47

Flangs 12.00 1 G 779.47

Stungutengi 11.60 2 G 791.07

Skór 11.83 3 G 802.90

Miðjustillar stk stk 12.01 4 G 814.91

11.64 5 G 826.55

Steypa 1 þurrefni kg kg 11.91 6 G 838.46

Eðlisþyngd kg/l mín 11.69 7 G 850.15

Steyputæki 11.97 8 G 862.12

Steypa kom upp ? Eðlisþyngd steypu upp kg/l 11.97 9 G 874.09

Eftirdæling ltr mín 11.98 10 G 886.07

Steypa 2 þurrefni kg 12.05 11 G 898.12

12.00 12 G 910.12

m klst 11.98 13 G 922.10

Steypa þurrefni kg klst 11.75 14 G 933.85

m klst 11.85 15 G 945.70

11.96 16 G 957.66

11.89 17 G 969.55

11.92 18 G 981.47

11.98 19 G 993.45

11.58 20 G 1005.03

11.84 21 G 1016.87

11.90 22 G 1028.77

11.98 23 G 1040.75

11.99 24 G 1052.74

12.00 25 G 1064.74

12.00 26 G 1076.74

11.96 27 G 1088.70

12.00 28 G 1100.70

Röratalning

G þýðir gatað rör. Botnfall í holunni er 18,26m og skór er 23,26m frá boruðum botni

Hangir í burns upphengi í 766,62 miðað við flangs

Fóðringard. frá fl.

S
TE

Y
P

IN
G

Pöntunar nr.

FR
Á

G
A

N
G

U
R Dýpi á steypu utan röra

Dýpi á steypu í röri

Útfyllt af:

Verkkaupi

Orkuveita Reykjavíkur

   
   

   
 F

Ó
Ð

R
IN

G

Steyputappar

Stýriskór

Tafefni

K - 55

7"

9.19

Þyngd

42683
Fóðring nr.

Buttress gengjur

2,005.24

HE - 6 Jötunn

Holudýpi frá flangsi

8 1/2"

Eftirdæling

Steypt utan með eftir

Skorið ofan af eftir

Steypingartími

                                                         FÓÐRUNARSKÝRSLA        Eyðublað nr. 68-051

Fóðrun framkv. dags.Vídd holu
4

Verk nr. Hola nr.

Dýpt holu mv. drifborð
K.S.2013m 6.8.2002.

Tafla 3. (frh). Fóðrun með 7” götuðum leiðara (fóðrunarskýrsla JB). 

LENGD NR. MS ALLS m LENGD NR. MS ALLS m LENGD NR. MS ALLS m

12.00 29 G 1,112.70 12.01 61 G 1,493.47 11.88 93 G 1,874.35

11.92 30 G 1,124.62 11.87 62 G 1,505.34 11.91 94 G 1,886.26

11.99 31 G 1,136.61 11.75 63 G 1,517.09 12.00 95 G 1,898.26

11.85 32 G 1,148.46 12.00 64 G 1,529.09 12.00 96 G 1,910.26

11.60 33 G 1,160.06 11.74 65 G 1,540.83 11.89 97 G 1,922.15

11.64 34 G 1,171.70 11.96 66 G 1,552.79 11.83 98 G 1,933.98

11.99 35 G 1,183.69 11.90 67 G 1,564.69 11.98 99 G 1,945.96

11.90 36 G 1,195.59 11.98 68 G 1,576.67 11.98 100 G 1,957.94

11.89 37 G 1,207.48 11.98 69 G 1,588.65 11.86 101 G 1,969.80

11.88 38 G 1,219.36 11.82 70 G 1,600.47 11.73 102 G 1,981.53

11.98 39 G 1,231.34 11.90 71 G 1,612.37 0.45 Skór 1,981.98

12.00 40 G 1,243.34 12.00 72 G 1,624.37

12.00 41 G 1,255.34 11.86 73 G 1,636.23

11.77 42 G 1,267.11 12.00 74 G 1,648.23

11.54 43 G 1,278.65 11.93 75 G 1,660.16

11.84 44 G 1,290.49 12.00 76 G 1,672.16

11.93 45 G 1,302.42 11.83 77 G 1,683.99

12.00 46 G 1,314.42 11.93 78 G 1,695.92

11.96 47 G 1,326.38 12.00 79 G 1,707.92

12.01 48 G 1,338.39 11.95 80 G 1,719.87

11.96 49 G 1,350.35 11.96 81 G 1,731.83

11.89 50 G 1,362.24 11.82 82 G 1,743.65

12.02 51 G 1,374.26 11.93 83 G 1,755.58

12.00 52 G 1,386.26 11.85 84 G 1,767.43

11.80 53 G 1,398.06 11.95 85 G 1,779.38

11.92 54 G 1,409.98 12.00 86 G 1,791.38

11.96 55 G 1,421.94 11.98 87 G 1,803.36

11.98 56 G 1,433.92 11.87 88 G 1,815.23

11.86 57 G 1,445.78 11.93 89 G 1,827.16

11.88 58 G 1,457.66 11.83 90 G 1,838.99

11.80 59 G 1,469.46 11.49 91 G 1,850.48

12.00 60 G 1,481.46 11.99 92 G 1,862.47

Hola nr.

Hellisheiði

RÖRATALNING RÖRATALNING RÖRATALNING

3 JARÐLÖG, UMMYNDUN OG VATNSÆÐAR 
Sýni af svarfi voru tekin á tveggja metra fresti eins og venja er við háhitaboranir. Sýnin 
voru greind jafnóðum og á mynd 10 eru sýnd jarðlög holunnar frá yfirborði og niður á 
960 m dýpi og síðan slitrótt niður á um 1018 metra en þá hætti svarf að koma upp vegna 
mikils skoltaps. Jarðlagasnið er birt ásamt vísbendingum um ummyndun bergsins, stað-
setningu æða og skolvatnsgögnum frá síritunarkerfi borsins sem safnað var á meðan 
borun stóð og ná þau gögn allt til botns holunnar á 2013 m. Þá eru að auki sýndar mæl-
ingar úr skráningarkerfi borsins á dæluþrýstingi og eru þær sýndar á mynd 3 hér að 
framan.  

3.1 Gosberg 
Frá fóðringarenda, þar sem byrjað er að bora í bergi á nýjan leik, virðist móberg vera 
ráðandi í holunni. Fyrst um sinn er um að ræða túff sem er nokkuð ummyndað. Mó-
bergstúffið nær niður á um 882 metra og þar fyrir neðan tekur við breksía sem blönduð 
er túffi og hlutkristölluðu bergi. Talsvert aukning verður í útfellingum þegar komið er 
niður úr túffinu. Sama breksían haldur áfram niður á um 926 metra þar sem tekur við 
meðalkorna ummyndað basalt sem er mjög fínmalað og ekki hægt að segja til um hvort 
um er að ræða hraun eða innskot. Bergið er plagíóklasdílótt og talsvert er af kvarsi, bæði 
kristölluðu kvarsi og kalsedón. Á um 942 metra dýpi er komið í breksíu aftur og fer þar 
að finnast vottur af epidóti en algengustu ummyndunarsteindir þar fyrir utan eru wairak-
ít, kalsít og pýrít.  Algjört skoltap verður síðan í 960 metrum og náðust ekki sýni af 
borsvarfi eftir það ef frá eru taldar tvær prufur sem komu frá um 1000 metrum og eru úr 
sömu breksíu og að ofan. Þar sem ekki náðist svarf úr um helmingi holunnar er fjallað 
nánar um skiptingu bergmyndana og túlkun á mælingum í kafla um borholumælingar. 

3.2 Innskot 
Engin merki eru um að innskot hafi verið skorin í holunni, en ekkert svarf barst til yfir-
borðs frá 960 metra dýpi. Því verður að reiða sig á jarðlagamælingar til að aðgreina inn-
skot frá upphleðslubergi.  

3.3 Ummyndun og hiti 
Í þeim sýnum sem náðust úr holunni frá skó vinnslufóðringar og niður í um 1000 metra 
sést kvars og heulandít til að byrja með en síðan kemur wairakít utan á heulandítið og 
bendir til snöggrar hitnunar. Þá verður vart við epidót með nokkurri vissu rétt um 1000 
metra þannig að ætla má að hiti hafi náð 240–260 °C. Engar upplýsingar eru síðan til 
um ummyndun úr neðstu 1000 metrum holunnar. 

3.4 Vatnsæðar 
Rétt neðan við botn vinnslufóðringar (um 830 m) var skorin æð og var um tíma um 15 
l/s tap í henni sem þéttist í 12 l/s. Þá kemur >45 l/s skoltap í 960 metrum en skol náði til 
yfirborðs við og við þangað til önnur æð var skorin á um 1020–1030 metra dýpi. Eftir 
það kemur ekkert skol frá holunni og tekur hún við >45 l/s alla borunina. Samkvæmt 
dagbókum borara verður síðan þrýstilækkun á nokkrum stöðum í holunni. Þrýstilækk-
anir þessar eru merktar á mynd 3 og eru tekin öll þrýstiföll sem koma fyrir. Hita-
mælingar sem gerðar voru í borlok eru sýndar á mynd 4. Hitamælingar sem gerðar voru 
eftir um 4 tíma upphitun þann 2. ágúst gefa besta mynd af æðum í holunni og er fjallað 
um þær í kafla um borholumælingar og eru mælingarnar sýndar á mynd 5.  

Mynd 10. Jarðlög, borhraði og skolmælingar. 

Mynd 10 (frh.) Jarðlög, borhraði og skolmælingar.  

4 BORHOLUMÆLINGAR 
Í töflu 4 eru raktar þær borholumælingar sem mælingamenn ROS gerðu í 3. áfanga bor-
unar HE-6, en þess utan aðstoðuðu ROS-menn hallamælingamenn Bakers-Hughes/Inteq 
við gýrómælingar áfangans (sjá töflu 2). Mælingum ROS er unnt að skipta í fjóra hluta: 

1. Hitamælingar í lok borunar til að kortleggja vatnsæðar og mæla upphitunarhraða 
í holunni. 

2. Þrýstimælingar í lok borunar til að meta lekt holunnar og árangur örvunar-
aðgerða. 

3. Jarðlagamælingar í opinni holu til að fá upplýsingar um jarðlög holunnar. 
4. Þrýsti- og hitamælingar í þrepaprófun eftir fóðrun holunnar með götuðum 

leiðara. 
 
Borun holu HE-6 lauk á 2013 m dýpi að kvöldi 31. júlí. Eftir stutta skolun var tekið upp 
úr holunni, en síðan voru settar niður borstangir og fór stangarendinn í 2000 m, en um 
12 m botnfall reyndist vera í holunni. Hófust þá mælingar, sem reyndar voru fyrstu bor-
holumælingar ROS í holunni í þessum áfanga. Fyrst var hitamælt í 25 l/s utanádælingu 
til að kanna upphitun og æðar. Þá var holan gýrómæld, en síðan  hófust hita- og þrýsti-
mælingar til að meta lekt holunnar. Hitamælingarnar sýndu að megnið af ádælingunni 
tapaðist út í æðar ofan 1650 m dýpis, en að óverulegt seitl færi þó allt niður undir botn 
(sjá mynd 4). Til að meta lekt holunnar var þrýstimæli komið fyrir á 1400 m dýpi og 
ádælingunni breytt úr 40 l/s í 25 l/s. Þrýstibreytingin við þessa rennslisbreytingu mæld-
ist 4,9 bar á 70 mínútum (sjá mynd 7) Þetta samsvarar ádælingarstuðlinum 49/15 eða 
3,3 m á l/s.  
Samband ádælingarstuðuls, eins og hann er hér skilgreindur, og lektar er þannig að því 
lægri sem stuðullinn er því lekari er holan. Reynsla af prófunum á háhitaholum hér á 
landi hefur sýnt að í mjög opnum holum er stuðullinn um eða undir 1,5 m á l/s, en um 
2,5 í miðlungs lekum holum. Ádælingarstuðull annarra holna á Hellisheiði var tæplega 
1 í holu HE-5, rúmlega 1 í holu HE-4, 2-2,5 í holu HE-3 og um eða undir 2,5 í holu 
KhG-1. Það var því ljóst eftir þrepaprófið að kvöldi 1. ágúst að hola HE-6 væri í tregara 
lagi. Því var ákveðið að örva holuna með upphitun og kælingu á víxl og var tilgangurinn 
tvíþættur. Annars vegar almenn örvun holunnar og hins vegar að freista þess að opna 
sérstaklega neðri part holunnar en eins og kemur fram hér að ofan fór mjög lítið af ádæl-
ingunni niður fyrir 1650 m. Í fyrstu örvunartilrauninni var skolun hætt í 4 tíma og holan 
látin hitna en síðan var sett á 40 l/s skolun í gegnum streng í aðra fjóra tíma. Þá var sett 
á 40 l/s utanádæling og par tímum síðar mættu mælingamenn á staðinn til að endurtaka 
þrepaprófið og hitamæla holuna.  
Þrepaprófið sýndi að holan hafði opnast við örvunina þar sem þrýstibreytingin við 
minnkun ádælingar úr 40 í 25 l/s mældist nú 3,5 bar (sjá mynd 7). Þessi breyting  gefur 
ádælingarstuðulinn 2,2 m á l/s. Hitamælingarnar eru sýndar á mynd 5. Samkvæmt þeim 
virðist ekki hafa orðið teljandi breyting á lekt botnæða og hefur örvunin því fyrst og 
fremst haft áhrif á æðar ofan 1650 m. Hins vegar sýna hitamælingarnar að millirennsli 
er komið í holunni við 25 l/s ádælingu. Rennur inn um æð á um 830 m dýpi og niður 
holuna. Þetta er staðfesting á því að  holan hafi örvast og þrýstingur við 25 l/s hafi hafi 
fallið í holunni. 

Tafla 4. Yfirlit um borholumælingar í 3. áfanga HE-6. 

Dags. Tími Mæling Dýptarbil Tilgangur Skrá Athugasemdir 
1-8-2002 13:09-14:04 Hiti 20-1995 Æðar H200208011309 Niður í stöngum Q= 25 l/ 

1-8-2002 14:04-14:37 Hiti 1995 Upphitun T200208011404 Tímamæling 
1-8-2002 14:38-15:29 Hiti 1995-5 Æðar H200208011438 Upp í stöngum Q= 25 l/ 

1-8-2002 20:39-21:03 
 

Þrýstingur 108-1400 Vatnsborð P200208012039 Niður Q = 40 l/s Vatnsb =199 m 
1-8-2002 21:03-22:26 Þrýstingur 1400 Þrepapróf P200208012103 Q breytt úr 40 í 25 l/s 

1-8-2002 22:41-23:21 
 

Hiti 1950-500 Æðar H200208012241 Upp í stöngum Q=25 l/s 
1-8-2002 23:21-23:28 Þrýstingur 500-236 Vatnsborð P200208012321 Upp Q= 25 l/s Vatnsb =255 m 

2-8-2002 11:29-11:42 
 

Þrýstingur 70-508 Vatnsborð P200208021129 Niður Q= 40 l/s Vb =235 m 
2-8-2002 11:42-12:19 Hiti 508-1930 Æðar H200208021142 Niður í stöngum  Q= 40 l/s 

2-8-2002 12:46-14:20 
 

Þrýstingur 1400 Þrepapróf P200208021246 Q breytt úr 40 í 25 l/s 
2-8-2002 14:30-15:06 Hiti 1930-500 Æðar H200208021430 Upp í stöngum Q=25 l/s 

2-8-2002 15:07-15:16 
 

Þrýstingur 500-265 Vatnsborð P200208021507 Upp Q= 25 l/s Vatnsb =273 m 
2-8-2002 19:13-19:21 Þrýstingur 0-350 Vatnsborð P200208021913 e. 4 tíma upph Vatnsb =306 m 

2-8-2002 19:47-20:43 
 

Hiti 0-1930 Æðar H200208021921 Dæling stöðvuð kl. 15:30 
3-8-2002 14:35-14:42 Þrýstingur 11-300 Vatnsborð P200208031435 Niður Q= 40 l/s Vb =248 m 

3-8-2002 14:42-15:14 
 

Hiti 300-1930 Æðar H200208031442 Niður í stöngum  Q= 40 l/s 
3-8-2002 15:24-16:55 Þrýstingur 1400 Þrepapróf P200208031524 Q breytt úr 40 í 25 l/s 

3-8-2002 17:02-17:41 
 

Hiti 1930-400 Æðar H200208031702 Upp í stöngum Q=25 l/s 
3-8-2002 17:53-17:58 Þrýstingur 400-255 Vatnsborð P200208031753 Upp Q= 25 l/s Vatnsb =275 m 

5-8-2002 13:23-14:08 
 

Hiti 100-1985 Æðar H200208051323 Niður eftir upptekt Q=21 l/s 
5-8-2002 15:47-17:47 Nifteindir 1977-745 Jarðlög N200208051547 Mælt upp á 10-10.5 

5-8-2002 15:47-17:47 Gamma 1977-745 Jarðlög G200208051547 Mælt upp á 10-10.5 
5-8-2002 18:58-19:51 XY-vídd 1962-717 Holuvídd X200208051858  

5-8-2002 18:58-19:51 XY-vídd 1962-717 Holuvídd Y200208051858  
5-8-2002 21:08-21:43 Viðnám 64” 1990-820 Jarðlög L200208052108 Hætt í 820 m 

5-8-2002 21:08-21:43 Viðnám 16” 1990-820 Jarðlög S200208052108 vegna hættu á að  
5-8-2002 21:08-21:43 Sjálfspenna 1990-820 Jarðlög A200208052108 tölvur krassi 

5-8-2002 21:08-21:43 Viðnám 64” 860-806 Jarðlög L200208052144 Mælt upp í fóðringu 
5-8-2002 21:08-21:43 Viðnám 16” 860-806 Jarðlög S200208052144 á að tengja við 

5-8-2002 21:08-21:43 Sjálfspenna 860-806 Jarðlög A200208052144 mælinguna á undan 
7-8-2002 8:51-9:19 Þrýstingur 250-1400 Vatnsborð P200208070851 Q=21 l/s 

7-8-2002 9:19-12:06 Þrýstingur 1400 Þrepaprófun P200208070919  1. þrep 21-35 l/s 
7-8-2002 12:06-14:40 Þrýstingur 1400 Þrepaprófun P200208071206 2. þrep 35-50 l/s  

7-8-2002 14:43-15:01 Hiti 1400-1985 Botnæðar H200208071443 Ádæling 50 l/s 
7-8-2002 15:17-18:15 Þrýstingur 1400 Þrepaprófun P200208071517 3. þrep 50-21 l/s 

7-8-2002 18:15-18:45 Hiti 1400-100 Æðar H20020807181 Upp e. þrepadælingu. Q=21 l/s 

 
Ákveðið var að freista þess að opna holuna en frekar og nú með 10 tíma upphitun og 
síðan jafnlangri skolun og endurtaka síðan prófunina. Þegar upphitunin hafði staðið í 
um 4 tíma var hitamælt (sjá mynd 5). Sú mæling sýnir vel millirennsli í holunni um efri 
æðar niður í þær dýpri. Innstreymisæðarnar sjást mjög greinilega og eru þær á 830, 890, 
930, 960, 990 og 1030 m. Þá benda brot í hitaferlinum til útstreymisæða á um 1250, 
1500 og 1650 m. Einhver leki er síðan í um 1890 m og jafnvel niður við botn. Opnustu 
æðarnar eru trúlega á 960 og 1250 m. 

Örvunartilraun 2 lauk rétt fyrir hádegi 3. ágúst þegar bormenn settu á 40 l/s utanádæl-
ingu. Hita- og þrýstimælingar hófust um klukkan 14:30. Hitamælingarnar eru áþekkar 
fyrri mælingum því sem fyrr fer megnið af ádælingunni út ofan 1650 m en þó er greini-
legt að botnæðar hafa opnast við þessa örvun (sjá mynd 6). Millirennsli er sem fyrr til 
staðar við 25 l/s ádælingu en ekki þegar dælt er 40 l/s.  
Þrepaprófunin sýndi að holan hafði opnast enn frekar við örvun 2 og var þrýstibreyting-
in nú við minnkun rennslis úr 40 í 25 l/s  um 2.8 bar (sjá mynd 7). Þar með var ljóst að 
ádælingarstuðullin væri kominn undir 2 m á l/s. Þegar þetta lá fyrir var ákveðið að hætta 
örvun með upphitun og skolun á víxl. Næsta verk var upptekt borstanga. Óþverraveður 
var hins vegar á heiðinni, suðaustan rok og rigning, og dróst upptekt í hálfan annan 
sólarhring eða fram á aðfaranótt 5. ágúst. 
Upptekt lauk um hádegi 5. ágúst og hófst hefðbundið mælingaprógramm um klukkan 
13. Byrjað var á að setja niður eina stöng sem á var settur “poor-boy” og tappi og síðan 
var hiti mældur, því næst nifteindadreifing og náttúruleg gammageislun, síðan vídd og 
loks rafviðnám berglaga. Mælitæki komust vandræðalaust niður holuna og gengu mæl-
ingar almennt mjög vel og var þeim lokið um klukkan 22 og tóku því aðeins um 9 tíma. 
Fyrir mælingarnar var talið að botnfall í holunni væri um 36 m og botn því í um 1977 
m. Því var mælingum hætt á u.þ.b. þessu dýpi. Viðnámsmælinum var þó dýpt dýpra og 
kom þá í ljós að botnfall var minna en talið var og að botn væri á um 1990 m dýpi eða 
um 23 m yfir boruðum botni. 
Jarðlagamælingarnar eru sýndar á mynd 11. Hitamælingin er nokkurn veginn í samræmi 
við fyrri mælingar. Millirennsli er í holunni úr æð á 830 m og niður. Þarna var dælt 21 
l/s, en í fyrri mælingum þar sem millirennslið kom fram var dælt 25 l/s á holuna.  
Víddarmælingin sýnir mjög slétta holu og nánast enga skápa. Lítils háttar munur er á X 
og Y-örmunum, einkum á fyrstu 150 m neðan fóðringar. 
Nifteindadreifingin og viðnámsmælingarnar (mynd 11) sýna greinileg skil móbergs- og 
basaltmyndana á um 930 m dýpi en þar sést í svarfinu um 20 metra þykkt innskotsberg. 
Samkvæmt  svarfgreiningunni er komið aftur í móberg þar fyrir neðan. Þá koma einnig 
fram í nifteindadreifingunni greinileg skil á um 1550 m og bendir aukið útslag þar fyrir 
neðan til minna vatnsinnihalds bergsins (poruhluta) en ofar við holuna. Það sem er þó 
mest áberandi í nifteindamælingunni og reyndar í gammamælingunni einnig, er útslag á 
um 800–830 m dýpi. Hér er ekki um að ræða jarðlag með lítilli lekt og háum kísilstyrk 
eins og halda mætti við fyrstu sýn. Það sem veldur útslaginu er gasstreymi inn í holuna 
um æðina á 830 m dýpi. Gammamælingin sýnir þess fyrir utan ekki mörg frávik, sem 
bendir til þess að lítið sé um súrt berg við holuna. Þó má sjá frávik á um 1440, 1590, 
1600, 1630–40 og á 1750–60 m dýpi, og er síðasta frávikið mest áberandi. Athyglisvert 
er að gammafrávikin falla fæst saman við áætlaðar æðar í holunni. Þannig er t.d. ekkert 
að sjá í 960 og 1250 m þar sem opnustu æðar holunnar virðast vera. Það er því ljóst að 
þessar æðar tengjast ekki súrum eða ísúrum innskotum, en hins vegar gæti æð sem sést í 
hitamælingum á um 1650 m dýpi tengst slíku innskoti skv. gammamælingunni.  



 28

Mynd 11. Jarðlagamælingar í 3. áfanga borunar HE-6.  

Mynd 12: Halla- og gýrómælingar í borlok 

5 ÞREPADÆLING 
Búið var að setja niður leiðara og gera holu HE-6 tilbúna fyrir þrepadælingu að morgni 
7. ágúst 2002. Leiðari hafði þá verið hengdur á 767 m dýpi, borstrengur tekinn upp og 
opnar borstangir settar niður á um 400 m í holunni. Meðan á niðursetningu leiðara, upp-
tekt og niðursetningu borstanga stóð var dælt 21 l/s í holuna og henni haldið þannig 
kaldri. Byrjað var á að mæla þrýstingsstigul niður holuna að 1400 m dýpi sem var valið 
sem viðmiðunardýpi í þrepaprófuninni (mynd 13). Vatnsborð reyndist vera á um 205 m 
við 21 l/s ádælingu og loftpúði í holunni milli 770–840 m. Vatnsborðið var því falskt og 
miðað við þrýstingsstigulinn neðan loftpúðans hefði það átt að vera um 40 m dýpra í 
holunni. Í stefnuboruðum holum í háhitakerfum hérlendis er orðið algengt að sjá þrýst-
ingsstigulinn breytast frá því að vera venjulegur stigull í vatnssúlu yfir í stigul sem 
bendi til mjög loft- eða gas-ríkrar súlu. Þykkt loft- eða gas-ríku súlunnar getur verið frá 
nokkrum tugum metra og vel á þriðja hundrað metra. Þegar komið er niður úr loftríku 
súlunni breytist stigullinn aftur í venjulegan þrýstingsstigul í vatnssúlu. Þrýstingsstiglar 
mældir við fyrri prófanir á HE-6 eru einnig sýndir á mynd 13. Á 1400 m var hiti kann-
aður og mælirinn látinn jafna sig að hita og þrýstingi þar áður en byrjað var á þrepapróf-
uninni. Meðan á þrepaprófuninni stóð var hiti kannaður einu sinni frá 1400 m og niður 
að enda leiðara og eftir þrepaprófunina var hiti mældur frá 1400 m og upp í vinnslu-
fóðringu. Þessar hitamælingar eru sýndar á mynd 14. Ekki virðist mikið millirennsli í 
holunni við 21 l/s ádælingu samkvæmt þeim og virðist það aðallega koma frá 930 m 
æðinni og ná niður fyrir 1400 m. Þá virðist stór hluti ádælingarinnar og innrennslisins 
tapast út í æðar ofan 1650 m eins og komið hefur fram í fyrri köflum. 
Sambyggður hita- og þrýstimælir var á 1400 m dýpi upp úr kl. 9 að að morgni 7. ágúst, 
en það var sama viðmiðunardýpi og notað hafði verið við stuttar prófanir til að kanna 
gæfni holunnar áður en leiðari var settur í holunna. Fyrst var mælirinn látinn jafna sig, 
en síðan var ádæling aukin úr 21 l/s í 35 l/s fyrir fyrsta þrepið. Þannig var ádælingunni 
haldið í rúmar tvær klukkustundir, en þá var hún aukin í 50 l/s fyrir annað þrep sem 
varði í um þrjár klukkustundir. Í lokaþrepinu var ádæling minnkuð í svipað og hún hafði 
verið í upphafi eða í 21 l/s og stóð það í um þrjár klukkustundir. Gangur þrepaprófunar-
innar er sýndur á mynd 15. Á myndinni sést að heldni (hysteresis) í mælinum er 
nokkurn tíma að jafna sig eftir að hann kemur í mælidýpið. Smávægilegar truflanir eru í 
ádæluþrepunum, mest vegna hitaáhrifa eftir hitamælingu undir lok annars þreps. Mynd 
16 sýnir síðan ádælingaþrepin betur og verður fjallað frekar um hana aftar. 
Mynd 17 sýnir þrýstingsbreytingarnar í hverju ádæluþrepi eftir að búið er að eininga 
þær á móti breytingu í dælumagninu. Þar sést að breytingarnar í fyrsta og síðasta þrepi 
þrepaprófuninnar eru áþekkar og nokkurn veginn jafn stórar. Annað ádæluþrepið sýnir 
minnstu þrýstingsbreytinguna, en þá var ádæling mest eða um 50 l/s. Gæfnin er því 
nokkru meiri en í hinum þrepunum sem getur bent til að fleiri vatnsæðar séu að taka við 
ádælingunni eða að ádælingin hafi þanið út vatnsæðarnar sem síðan gengur til baka við 
minna þrýstingsálag við minni ádælingu. Á mynd 17 eru einnig sýnd ádæluþrep úr stutt-
um prófunum á gæfni holunnar áður en leiðari var settur í hana.  Þetta eru prófanir frá 
1.-3. ágúst og hefur verið minnst á þær í fyrri köflum og fyrstu úrvinnslu sem gerð var á 
borstað. Á myndinni má sjá verulega truflun í mælingunni frá 3. ágúst, líklega vegna 
loftpúða í vatnssúlunni. Í heild gefa mælingarnar svipaða niðurstöðu (4,3 l/s á bar) og 
sýna að gæfni holunnar hefur lítillega batnað við borlok. Eitthvað hefur borið á því að 
“öfugi stuðullinn” sem er þrýstingsbreytingin hafi verið kölluð ádælingarstuðull og 
stundum gefin sem metrar á sekúndulítra (m á l/s). Lægri þrýstingsbreyting þýðir þá 
meiri gæfni. Við lok þrepaprófunar er þrýstingsbreytingin um 0,21 bar á l/s sem gefur 
ádælingarstuðulinn 4,7 l/s á bar. Mögulega gæti ádælingastuðullinn verið eitthvað hærri 

(um 6,7 l/s á bar) ef miðað er við annað þrepið í þrepaprófuninni, en ólíklegt er að þan 
vatnsæða skili sér við vinnslu holunnar. 
Á mynd 16 eru ádæluþrepin sýnd betur ásamt lauslegri nálgun við þau með fræðilegu 
líkani sem gerir ráð fyrir gropnu bergi með sprungum. Þrýstingsgögnin voru aðeins lítil-
lega löguð fyrir líknanreikninginn þannig að truflanirnar í lok þrepanna hafa smá áhrif á 
niðurstöðurnar. Þegar líkanreikningarnir eru látnir nálga ádæluþrepin sjálfvirkt verða 
stærðirnar vatnsleiðni og rennslistregða við holuna lítillega háðar innbyrðis og eins 
stærðirnar rýmd holu og vatnskerfis. Því þarf að leggja mat á hvað séu lýsandi gildi fyrir 
ástand holunar. Líkannálgunin gefur vatnsleiðnina á bilinu (3,3–5,7) * 10-8 m3/Pa, 
rennslistregðustuðulinn á bilinu –1,8 til +0,2, og vatnsrýmdina á bilinu (2,9–7,9) * 10-8 
m/Pa. Þegar lagt er frekara mat á þessar niðurstöður fyrir holu HE-6 er líklegt að vatns-
leiðnin (T) sé nálægt 5 * 10-8 m3/Pa, að tregðustuðullinn (s) sé nálægt núlli og að vatns-
rýmdin (S) sé um 6 * 10-8 m/Pa. 
Vatnsleiðnin myndi kallast mjög góð þó hún sé metin aðeins lægri en við holu HE-5. 
Tengsl holunar út í jarðhitakerfið eru hins vegar ekki nógu greið, fremur hár tregðustuð-
ull miðað við háhitavinnsluholur sem endurspeglast í lægri ádælingarstuðli en er metinn 
fyrir holur HE-4 og HE-5. Fyrir vinnsluholu er algengt að tregðustuðullinn sé um s = -2, 
en það merkir litla rennslistregðu og jafnvel sprungur tengdar holunni, þ.e. stækkaður 
innrennslisflötur í holuna. Þegar rennslistregðan vex hækkar tregðustuðullinn ólínulega 
svo við núll ræðst gæfnin af lekt jarðlagana og flatarmáli borholunnar. Þegar 
rennslistregðan vex meira er hún farin að loka af rennsli frá sumum jarðlögum. Fyrir 
holu HE-6 virðist sem líkanreikningarnir bendi til sprungutregðu þannig að rennslis-
tregðan er úti í sprungunum. Þetta gæti stafað af svarfi sem hefur tapast út í sprungurnar 
er skol hætti að koma upp í borun. Vatnsrýmdin er í hærri kantinum sem bendir til 
mikils vatnsforða í berginu í næsta nágrenni holunnar. Afköst holu HE-6 ættu því að 
verða um eða við meðallag, en ef svarf nær að hreinsast úr sprungunum við blástur 
munu afköst holunnar batna frá því sem hér er áætlað. Afl holunnar mun síðan ráðast af 
hitanum í jarðhitakerfinu við hana. 

Mynd 13: Þrýstingsstiglar mældir í holu HE-6 við ádælingarprófanir. 

Mynd 14. Hitamælingar í holu HE-6 samhliða þrepaprófun. 

Mynd 15. Gangur þrepaprófunar þann 7. ágúst 2002, en mælir var á 1400 m dýpi. Þar 
sem eyður eru í þrýstingsferlinum er mældur hiti- eða hitaferill. 

 

Mynd 16. Dæluþrepin nálguð með fræðilegu líkani fyrir gropið og sprungið berg. 
Dregið var úr áhrifum truflana í lok þrepanna. 

Mynd 17. Breyting einingaþrýstings fyrir hvert þrep í þrepaprófuninni ásamt saman-
burði við prófanir gerðar áður en leiðari var settur í holuna. 

6 HEIMILDIR  
 
Ásgrímur Guðmundsson o.fl 2002:. Jarðhitaforsendur vegna borana á Hellisheiði 2002. 

Orkustofnun, greinargerð ÁsG-KS-SÞ-BS-01/05. 10 s.  

Sigurður Sveinn Jónsson o.fl. 2002: Hellisheiði -- Hola HE-6. 1. áfangi: Borun fyrir 13 3/8” 
öryggisfóðringu í 310 m dýpi. Orkustofnun, OS-2002/030. 42 s. 

Bjarni Richter o.fl. 2002: Hellisheiði -- Hola HE-6. 2. áfangi:Borun fyrir 9 5/8” vinnslufóðringu 
frá 310 m í 813 m dýpi. Orkustofnun, OS-2002/032. 45 s. 

VIÐAUKI 1. Uppbygging 8 ½” borstrengs (BHA-report) frá BHI 

BHA Report   BHA No : 3
Company: Jardboranir Well: HE-06 Rig: Jøtunn

Field: Hellisheidi Location: Hellisheidi

Contractor: Jardboranir Job ID: HE_06

In Hole Date 26.07.02 PDM Wear in 4.5 Start Drilling Date 26.07.02 Drillpipe Grade OD ID Wt/ft Conn Length

Time 15:00 Out 4.5 Time 20:45 Upper E-75 5 4.276 19.5 4 1/2"IF

Out of Hole Date 31.07.02 Bit Hours 46.75 End Drilling Date 31.07.02 Lower

Time 04:45 Circ Hrs 99 Time 20:15

Parameters In Out Stab Item No 1 2

COMPONENT DATA Block wt Type SOS IBS

 Item Serial Gauge Fishing Total WOB Spiral Straight Straight

  No. Component  Mfr Number OD OD ID Neck Length Length Surf. RPM No. Blades 5 3

1 Bit 8 1/2"  HC 6003602 8 1/2" 8 1/2" 0.24 0.24 Tot RPM Blade Length 6 1/2" 11 1/2"

2 Motor 6 3/4"  M1XL BHI 62497 8 3/8" 6 3/4" 9.65 9.89 Flow Rate Blade Width 2" 2 1/2"

3 STAB IBS BHI BHIN 6072 8 3/8" 6 1/2" 2 15/16 0.75 1.75 11.64 Drilling Trq Gauge Length 4" 4"

4 UBHO BHI BHIN 2564 6 1/2" 2 1/4" 0.95 12.59 Off btm Trq Gauge In 8 3/8" 8 3/8"

5 DC JB 6 3/4" 9.47 22.06 Up Wt Gauge Out 8 3/8" 8 3/8"

6 STAB IBS BHI BHIN 6060 8 1/4" 6 1/2" 2 15/16 0.75 1.75 23.81 Down Wt

7 X-O JB 0.95 24.76 Rot Wt Air Mud

8 9x DC JB 7 1/4" 74.63 99.39 BHA Weight Total 21.4 18.6

9 X-O JB 0.87 100.26 BHA Wt Below Jars 14.3 12.5

10 JAR JB 6 1/2" 5.65 105.91

11 X-O JB 0.96 106.87 Data For Bit No 4 Gauge Depth Drilled Drilling Avg

12 3x DC JB 7 1/4" 28.04 134.91 Size Make Ser.No TFA Length In Out (m) Hours ROP

13 Key Seat wiper JB 1.80 136.71 8 1/2" H.C 6003602 1.804 X 813 2013 1200 46.75 25.67

14 0.00

15 0.00 Dull Condition

16 0.00 Inner Outer DC Loc.n B Gauge Other R. Pulled Graded By

Total 136.71 1 1 WT A E 1 ER TD BHI

BHA Objective: Drill a tangent from 813m to TD of the hole at 2000m.

Correct inclination and/or azimuth if necessary.

BHA Performance The parameters; 55 RPM, 20 klbs and 35l/s flow gave a drop tendency of 0.5°/30m. From 1145m the weight was invreased to 30klbs and RPM reduced to 45, wich held inclination to 1477m 

then built 0.4°/30m and turned right with a rate of 0.84°/30m. From 1677m to TD the parameters were; 20 klbs, 60 RPM and 35 l/s flow.

The assembly then held inclination and azimuth to TD with 20klbs  WOB and 60 RPM.

Remarks Drilled with complete loss of drilling fluid from 960m to 2013m.

Ran gyro suveys with 100 to 300m intervals.

Reason For POOH TD

INTEQ

VIÐAUKI 2: Dagskýrslur úr 3. áfanga borunar holu HE-6 

25.07.2002 

BORVAKT Á HELLISHEIÐI 

HE-6  DAGSKÝRSLA #20 
 

Verkkaupi: Orkuveita Reykjavíkur Verktaki: Jarðboranir hf. 
Hola: HE-6 Bortæki: Jötunn 

Staðarnúme
r: 

95106 Jarðfr./mælingam.: BR 
 

Holuvídd: 12 1/4"  2. áfangi 
Síðasta 

fóðring: 
302 m   

Skolvökvi: Leðja   

31. verkdagur 

Dýpi kl. 24:  813 m  Borun síðasta sólarhring:  0 m 
Dýpi kl. 08:  813 m  Bortími:  0 klst.  

Skoltap:  0 l/s  Meðalborhraði:  0 m/klst. 

Borverk 
Eins og fram kom í gær fannst steypuborð á um 40 metra dýpi með steypumælingu. 
Skorið var ofan af fóðringunni og sótt voru ½” rör til Reykjavíkur og var steypt milli 
fóðringa með svokölluðum “spaghetty”-streng um kl. 22:00 í gær. Steypt var úr sömu 
steypu og áður (40% G-blanda með tafefnum) Það tókst ljómandi vel og er nú steypa 
allsstaðar á bakvið fóðringu. Þó er ein steypumæling eftir í dag til að vera viss um að 
steypan á 470-300 m sé farin að taka sig. 
Í nótt, milli 05 og 06 var svo sett 
þennsluslíf á fóðringuna og markar sú 
athöfn lok 2. áfanga og upphaf þess 
þriðja. Nú er verið að koma fyrir öryggis-
lokum og fer þá að styttast í að hægt verði 
að fara að bora aftur. 
Eftirfarandi myndefni fékkst sent frá 
Sighvati Elefssen, VGK, eftirlitsmanni 
Orkuveitunnar, af uppsetningu spaghetty-
strengsins: 
Séð ofan á fóðringu, þar sem sýnt er hvernig 
strengur er settur niður á milli fóðringa. 
(mynd Sighvatur Elefsen) 

Borvakt 

26.07.2002 

BORVAKT Á HELLISHEIÐI 

HE-6  DAGSKÝRSLA #21 
 

Verkkaupi: Orkuveita Reykjavíkur Verktaki: Jarðboranir hf. 
Hola: HE-6 Bortæki: Jötunn 

Staðarnúme
r: 

95106 Jarðfr./mælingam.: BR 
 

Holuvídd: 8 1/2"  3. áfangi 
Síðasta 

fóðring: 
813 m   

Skolvökvi: Leðja   

32. verkdagur 

Dýpi kl. 24:  813 m  Borun síðasta sólarhring:  0 m 
Dýpi kl. 08:  813 m  Bortími: 0 klst.  

Skoltap:  0 l/s  Meðalborhraði:  0 m/klst. 

Borverk 
Steypumælt var um hádegi í gær. Greinilegt var að steypan hafði tekið sig enn betur og 
var talið óhætt að fara að skarka í holunni. (Frá ritstjóra: Steypumælingu var sleppt úr 
þessari skýrslu en hana má sjá í áfangaskýrslu 2. áfanga). 
Sett var niður gömul króna til að bora steypu og stungustykki og voru kollar 
(álagsstangir) sprungumældir jafnóðum og þeir fóru niður. Steypa fannst í um 690 m og 
tók um 4 klst að bora niður í 804 metra. Var því lokið um kl. 07:00 í morgun. Þá voru 
öryggislokar prófaðir og stóðust þeir væntingar. Holan var skoluð og kæld í framhaldi 
af því. 
Nú kl. 09:00 er verið að búa sig undir að taka strenginn upp og setja niður borstrenginn 
með mótor. Fyrsta gýrómælingin ætti því að fara fram einhverntíman í kvöld, ef vel 
gengur. 
 
Borvakt 

27.07.2002 

BORVAKT Á HELLISHEIÐI 

HE-6  DAGSKÝRSLA #22 
 

Verkkaupi: Orkuveita Reykjavíkur Verktaki: Jarðboranir hf. 
Hola: HE-6 Bortæki: Jötunn 

Staðarnúme
r: 

95106 Jarðfr./mælingam.: BR/IOB/GuH 
 

Holuvídd: 8 1/2"  3. áfangi 
Síðasta 

fóðring: 
813 m   

Skolvökvi: Vatn   

33. verkdagur 

Dýpi kl. 24:  845 m  Borun síðasta sólarhring:  32 m 
Dýpi kl. 09:  932 m  Bortími: 1 klst.  

Skoltap:  12 l/s  Meðalborhraði:  32 m/klst. 

Borverk 
Síðustu nótt voru standar settir niður í 696 m með gamla krónu og steypa boruð frá 
sama dýpi.  Flotkolli var í 780 m.  Stangarlokar og belggosvari voru prófaðir við 30 bör 
í 15 mín og reyndust í lagi.  Steypa var boruð í 804 m í gærmorgun. þá var kælt og síðan 
var strengurinn tekinn upp. Eftir hádegi var endanlegur borstrengur settur niður. 
Samanstóð hann af 8 ½” krónu, mótor, jar , lykilholurýmara, 2 stýringum, 4 söbbum og 
13 álagsstöngum. Alls var þetta tæplega 146 metra lengja.  
Milli 17 og 18 var kælt frá 650 m með kelly (mjólkað) og steypa og skór síðan boruð frá 
804-813 m litlu síðar.  Borun í bergi hófst síðan um kl. 20:40.  Gýromælingar voru 
síðan gerðar kl. 22:00, um 02:00 og 07:00. Eftirfarandi tafla sýnir niðurstöður þeirra 
mælinga. 
 

Tafla 1. Gýrómælingar gerðar frá því að borun hófst í 3 áfanga. 

 

Á 877 m dýpi var komið 15 l/s skoltap og hafði það minnkað niður í 12 l/s í 907 m, án 
þess að farið yrði í þéttingaraðgerðir. 
Borun hefur gengið vel og hafa um 120 m verið boraðir frá því borun hófst í gærkvöldi. 
Borvakt 

Mælidýpi (m) Stefna ° Halli ° 

809 29,5 35,5 

839 25,3 35,05 

887 27,8 34,97 

Tafla 1. Gýrómælingar gerðar frá því að borun hófst í 
3 áfanga. 

28.07.2002 

BORVAKT Á HELLISHEIÐI 

HE-6  DAGSKÝRSLA #23 
 

Verkkaupi: Orkuveita Reykjavíkur Verktaki: Jarðboranir hf. 
Hola: HE-6 Bortæki: Jötunn 

Staðarnúme
r: 

95106 Jarðfr./mælingam.: BR 
 

Holuvídd: 8 1/2"  3. áfangi 
Síðasta 

fóðring: 
813 m   

Skolvökvi: Vatn   

33. verkdagur 

Dýpi kl. 24:  1076 m  Borun síðasta sólarhring:  231 m 
Dýpi kl. 09: 1173 m  Bortími: 7,5 klst.  

Skoltap:  >40 l/s  Meðalborhraði:  30,8 m/klst. 

Borverk 
Rétt fyrir hádegi í gær dró til tíðinda. Algert skoltap varð á 960 metra dýpi. Ekki húrraði 
vatnsborð mikið niður og sást varla breyting á skolþrýstingi. Svo virtist sem að í lok 
hverrar stangar sem boruð var fór skolvatnið aðeins að flæða upp aftur. Um leið og 
skolað var aftur eftir hverja stöng hvarf allt uppstreymi. Ákveðið var að halda áfram 
borun án þéttiaðgerða. Á u.þ.b. 1020-1030 metra hefur ekki sést deigur dropi upp í 
kassa, enda verður annað þrýstingsfall þar, niður í um 45-50 bar, eða sem svarar allt að 
100 metra vatnssúlu, miðað við um 55-60 bar meðan allt kom upp. Á um 1090 m verður 
aftur allnokkur þrýstingslækkun, eða niður í 40 bar, en það bendir til að vatnsborðið sé á 
um 200 metra dýpi. Eitthvað hefur það þéttst síðan, en ekki nóg til að komi upp. Línurit 
um dælingu og þrýstilækkun má sjá hér á eftir. 
Ákveðið var að draga úr gýrómælingum þeim og þær gerðar á um 100 metra millibili, 
nema breytinga verður vart í holunni. Botnfall verður einnig tekið á um 50 metra 
millibili. Ekki hefur neitt botnfall verið í 
holunni enn og snúningsvægið hefur verið 

vel til friðs, eða aðeins á bilinu 240-310 
amp. Álag á krónu hefur verið haldið á um 
10-12 tonn. Við þessar aðstæður borast 
stöngin á um 20-30 mínútum, en skolað er  
í um hálftíma. Miðað var við að borun 
einnar stangar, ásamt skolun og íbætingu 
taki um 1 klst.  
Næstu 100 metra verður þó álagið aukið 
upp í um 15 tonn, til að sporna við því 
örlitla “sigi” á halla holunnar, sem kemur 

Mælidýpi (m) Stefna ° Halli ° 

809 29,5 35,5 

839 25,3 35,05 

887 27,8 34,97 

907 27,2 35,10 

944 26,2 35,00 

1035 26,3 34,50 

1135 23,5 34,2 

fram í gýrómælingum, en þær sýna þó að stefna og halli líta mjög vel út. Einnig er um 
10 l/s verður dælt utanmeð til að sporna við sigi vatnsborðs í holunni. 
 

 

Jarðfræði og ummyndun 
Borað hefur verið nær eingöngu í túff, en einnig svolítið af breksíu niður á 960 metra. 
Þetta hvorutveggja tilheyrir móbergsmyndunum. Einnig varð örlítið vart við vel 
kristallað berg, sem líklega hefur verið þunnt innskot. 
Ummyndunarsteindir eru að mestu wairakít og kvars, en einnig líklega klórít til staðar 
ásamt pýríti og allmiklu af kalsíti. Þetta gæti bent til hitastigs um og yfir 200-220°C. Í 
síðustu sýnunum sem náðist voru nokkur korn orðin svolítið “epidótleg”, án þess að um 
eitthvert magn af vel kristölluðum útfellingum hafi verið að ræða. Það gæti bent til að 
stutt væri í epidót sónuna, en það bendir til hita á bilinu 230-250°C. Ekki hefur þó náðst 
í sýni eftir 960 metra til að staðfesta það. 
Borvakt 
 

Þrýstingur(bar) og dæling (l/s)

Áberandi þrýstingslækkanir síðastliðinn sólarhring.

Mynd 1. Línurit af breytingum í dælingu og þrýstingu frá um 950 metrum og niður í um 
1170 metra. 

29.07.2002 

BORVAKT Á HELLISHEIÐI 

HE-6  DAGSKÝRSLA #24 
 

Verkkaupi: Orkuveita Reykjavíkur Verktaki: Jarðboranir hf. 
Hola: HE-6 Bortæki: Jötunn 

Staðarnúme
r: 

95106 Jarðfr./mælingam.: BR 
 

Holuvídd: 8 1/2"  3. áfangi 
Síðasta 

fóðring: 
813 m   

Skolvökvi: Vatn   

34. verkdagur 

Dýpi kl. 24: 1327  m  Borun síðasta sólarhring:  251 m 
Dýpi kl. 09: 1416  m  Bortími: 8,5 klst.  

Skoltap:  >35 l/s  Meðalborhraði: 29,5 m/klst. 

Borverk 
Borun gengur mjög vel. Ekkert svarf safnast fyrir í holunni og er hún ávalt hrein þegar 
botnfall er kannað. Einnig virðist ganga afar vel að halda stefnu, eins og gýrómælingar 
sýna. Gýrómælingar eru gerðar á u.þ.b. 10 stanga fresti. Niðurstöður úr þessum áfanga 
má sjá í eftirfarandi töflu. 
Tafla 1. Gýrómælingar gerðar frá því að borun hófst í 3 áfanga. 

Álag á krónu hefur verið um 30000 
pund (ca. 15 tonn) og hefur holan 
aðeins rétt sig upp aftur. Því hefur 
álagsaukningin greinilega skilað 
árangri. Dæling á holuna hefur verið 
um 35 l/s og dæluþrýstingur frá um 45-
55 bar. Ekki hafa verið fleiri þrýstiföll 
síðastliðin sólarhring, þannig að 
líklega hafa ekki opnast fleiri æðar. 
Snúningsvægi á strengnum er enn lágt, 
eða frá um 310 – 360 amp síðastliðin 
sólarhring, sem þykir ekki mikið í 
þetta djúpri holu. Það eykst þó með 
dýpi, en ekki þarf að hafa áhyggjur fyrr 
en það er komið nærri 600 amp. 

Ef borast jafnhratt og hefur gert undanfarið, er nokkuð ljóst að ekki þarf að fara fram 
krónuskipti, þar sem hún hefur nú aðeins snúist um þriðjung af áætluðum líftíma. Ef 
verulega dregur úr borhraða, t.d. vegna hörðnunar jarðlaga, gæti þetta breyst. //Borvakt 

Mælidýpi (m) Stefna ° Halli ° 

809 29,5 35,5 

839 25,3 35,05 

887 27,8 34,97 

907 27,2 35,10 

944 26,2 35,00 

1035 26,3 34,50 

1145 25,0 34,10 (mælt 
aftur) 

1245 27,7 34,20 

1341 27,6 34,66 

30.07.2002 

BORVAKT Á HELLISHEIÐI 

HE-6  DAGSKÝRSLA #25 
 

Verkkaupi: Orkuveita Reykjavíkur Verktaki: Jarðboranir hf. 
Hola: HE-6 Bortæki: Jötunn 

Staðarnúme
r: 

95106 Jarðfr./mælingam.: SSJo/GuH 
 

Holuvídd: 8 1/2"  3. áfangi 
Síðasta 

fóðring: 
813 m   

Skolvökvi: Vatn   

35. verkdagur 

Dýpi kl. 24: 1608  m  Borun síðasta sólarhring:  281 m 
Dýpi kl. 09: 1705  m  Bortími:  8,0 klst.  

Skoltap:  >35 l/s  Meðalborhraði:  35 m/klst. 

Borverk 
Ekki er hægt að segja annað en að holan 
dýpki hressilega um þessar mundir sem og 
undanfarna daga. Ekkert svarf safnast fyrir í 
holunni og er hún ávalt hrein þegar botnfall 
er kannað. Borað hefur verið með stöðugu 
álagi, um 28.000 pund og hafa menn ekki 
orðið varir við neinar breytingar á ástandinu í 
holunni. Á síðasta sólarhring hefur 
snúningsvægi (torque) verið að vaxa úr 360 A 
í 1344 metrum í 420 A í 1608 m. Af þessu 
sést að snúningsvægið hefur aukist lítið og 
bendir það til þess að holan sé bein. Núna í 
morgun, rétt fyrir klukkan 9 var mælingamaður 
frá ROS mættur á staðinn til að gýrómæla og er 
mælir settur niður á 1677 metra dýpi þar sem 
“mule-shoe” skórinn er en mælirinn sest í hann. 
Mælingunni frá í morgun hefur verið bætt við 
meðfylgjandi töflu og er hallinn mátulegur en 
holan hefur sveigst örlítið til austurs. Brugðist 
hefur verði við því með minnkuðu álagi og 
auknum snúningi krónu.  
Ef snúningsvægi er skoðað með dýpi sést að ef 
dregin er lína gegnum punktana þá stefnir í um 
500 A á um 2000 m dýpi miðan við beina holu. Ekki er ástæða til að óttast fyrr en það 
er komið nærri 600 amp.//Borvakt 

Mælidýpi (m) Stefna ° Halli ° 
809 29,5 35,5 
839 25,3 35,05 
887 27,8 34,97 
907 27,2 35,10 
944 26,2 35,00 
1035 26,3 34,50 
1145 25,0 34,10 (mælt aftur) 
1245 27,7 34,20 
1341 27,6 34,66 
1677 36,3 36,7 

31.07.2002 

BORVAKT Á HELLISHEIÐI 

HE-6  DAGSKÝRSLA #26 
 

Verkkaupi: Orkuveita Reykjavíkur Verktaki: Jarðboranir hf. 
Hola: HE-6 Bortæki: Jötunn 

Staðarnúme
r: 

95106 Jarðfr./mælingam.: SSJo 
 

Holuvídd: 8 1/2"  3. áfangi 
Síðasta 

fóðring: 
813 m   

Skolvökvi: Vatn   

36. verkdagur 

Dýpi kl. 24: 1839  m  Borun síðasta sólarhring:  231 m 
Dýpi kl. 09: 1916  m  Bortími:  10,0 klst.  

Skoltap:  >35 l/s  Meðalborhraði:  23,1 m/klst. 

Borverk 
Það sama hefur verið uppi á teningnum síðasta sólarhring og þann á undan – boraðir 
metrar eru vel á þriðja hundraðið og engar breytingar sem orð er á gerandi. Eins og sést 
á myndinni hér að neðan hefur dæluþrýstingur verið jafn og breyst lítið en þrýstingurinn 
virðist hafa tilhneigingu til að lækka með auknu dýpi og vatnsborð í holunni því 
eitthvað að falla. Dæling hefur allan tímann verið jöfn, í kringum 35 l/s og er dæling 
sýnd á hægri ás myndarinnar. Dæluþrýstingur í bar er á lóðrétta ásnum vinstra megin. 
Núna er skolþrýstingur í borun um 55 bar.  
Á næstu mynd er sýnt snúningsvægi í borun frá 1400 metrum og niður í 1916 metra. Sjá 
má að snúningsvægið vex línulega með dýpi en breyting verður á eftir gýrómælinguna 
sem gerð var í gær þriðjudag 30. júlí en álag var minnkað og snúningur aukinn. 
Snúningsvægi í borun um þessar mundir er 550-560 A. 
Ekkert botnfall hefur fundist í stangaríbætingum og holan er tandurhrein.  
Seinna í dag verður haldinn fundur hér á bornum um áfamhaldið og verður sagt frá því 
síðar hver framvinda verður.   
Borvakt 

01.08.2002 

BORVAKT Á HELLISHEIÐI 

HE-6  DAGSKÝRSLA #27 
 

Verkkaupi: Orkuveita Reykjavíkur Verktaki: Jarðboranir hf. 
Hola: HE-6 Bortæki: Jötunn 

Staðarnúme
r: 

95106 Jarðfr./mælingam.: SSJo 
 

Holuvídd: 8 1/2"  3. áfangi 
Síðasta 

fóðring: 
813 m   

Skolvökvi: Vatn   

37. verkdagur 

Dýpi kl. 24: 2013  m  Borun síðasta sólarhring:  174 m 
Dýpi kl. 09: 2013  m  Bortími:  10,5 klst.  

Skoltap:  >45 l/s  Meðalborhraði:  16,5 m/klst. 

Borverk 
Borun lauk klukkan 20:10 í gærkvöldi, miðvikudaginn 31. júlí og var lokadýpi 2013 
metrar. Engar breytingar urðu á síðustu metrunum og var byrjað að taka upp rétt um 
klukkan 21.  
Um klukkan 15:30 í gær var dýpi um 1968 metrar og fór þá dæluþrýstingur smá 
hækkandi sem hann gerði reyndar ávallt í byrjun borunar hverrar stangar. Þegar komið 
var í 1970 metra snögglækkaði þrýstingur úr 750 psi (55 bar) niður í 350 psi (25 bar) og 
smáhækkaði þegar haldið var áfram að bora. Bætt var um 2 lítrum af blaut-geli 
(polymer) út í skolvatnið. Þessi þrýstilækkun bendir til að æð hafi verið skorin og hún 
hafi hleypt vatnsborði holunnur talsvert niður frá því sem var. Áfram var haldið að bora 
og varð ekki vart við neinar breytingar í borun stangarinnar, en um fjórir metrar voru 
eftir af stönginni þegar æðin var skorin. Rétt áður en kelly var niðri hækkaði þrýstingur 
aftur og fór í um 600 psi (40 bar) og var þá kelly lyft frá botni og einni stöng og tekið 
botnfall en holan var hrein. Þrýstingur lækkaði aftur og var bætt í stöng. Skolað var í um 
sama tíma og áður og síðan haldið áfram að bora. Frá 1974 metrum (stangaríbæting) og 
niður í 1983 metra hækkaði þrýstingur jafnt og þétt en það styrkir þá tiltrú að æð hafi 
verið skorin – frekar en að eitthvað hafi úr lagi gangið í borstreng eða tækjum. Borun 
gekk vel, þrýstingur hækkaði og ekkert benti til annars en að æð hefði verið skorin. 
Skolað var í um 25 mínútur og næsta stöng boruð en fyrir lágu fyrirmæli eða tillaga að 
borlokum frá verkkaupa og ROS. Þau voru sem hér segir: 

1)  Boraður verði sokkur niður fyrir æðina í 1970 m og farið í allt að 2007 m dýpi. 
2)  Skolað og tekið upp í utanádælingu (ca 25 l/s) 
3)  Settar stangir í botn í um 25 l/s utanádælingu. 
4)  Hitamælt í utanádælingu, gýrómælt og tekið þrýstiþrep. Væntanlega yrði ádæling 

aukin úr 25 l/s í 40 l/s og minnkuð aftur í 25 l/s. 

Á grundvelli hitamælingarinnar (þ.e. hvort æð sé í raun í 1970 m) og þrepaprófs-
ins (þ .e. hvort holan sé nægilega vel opin) verður tekin ákvörðun um hvort menn 
séu hættir borun eða hvort ástæða sé til að dýpka holuna frekar. 

Á neðstu stöngunum linaðist bergið undir krónunni talsvert og var mjög létt í borun en 
þrýstingur hafði aftur stigið upp í um 55 bar og hélst stöðugur til borloka í 2013 
metrum. Jarðboranir ákváðu að klára stöngina og varð borað dýpi holunnar 2012,81 m 
samkvæmt mælingu á stöngum. Borun lauk klukkan. 20:10 og var kelly tekið frá botni 
og og var rýmt eftir neðstu stöng og skolað í 30 mínútur áður en byrjað var að taka upp.  
Upptekt var lokið um kl. 05:30 í nótt og var mótor tekin úr stengunum og stýringar en 
allur strengurinn var tekinn upp í mastur í stöndum. Settur var undir hlífðarendi og 
einstreymisloki og byrjað að setja niður stangir um kl. 06:00. Þegar um 700 metrar voru 
niðri kom skvetta upp um stangir. Settur var á poor-boy og ventillinn prófaður en hann 
reyndist opinn og hefur því eitthvað staðið á sér. Haldið var áfram að setja niður og 
verður því verki lokið í kringum hádegi er allt gengur eftir áætlun. 
Myndin hér að neðan sýnir þrýstibreytinguna sem varð í 1970 metrum en þrýstingur 
hækkað aftur þegar á leið og var í kringum 55 bar á síðustu þremur stöngunum. Myndir 
sýnir þrýsting á dælulögn auk heildardælingar frá 1900 metrum og niður í 2000 metra.  
Þegar strengur er í botni þá verður farið í mælingar í samræmi við tillögur hér að 
framan.  

Borvakt 

02.08.2002 

BORVAKT Á HELLISHEIÐI 

HE-6  DAGSKÝRSLA #28 
 

Verkkaupi: Orkuveita Reykjavíkur Verktaki: Jarðboranir hf. 
Hola: HE-6 Bortæki: Jötunn 

Staðarnúme
r: 

95106 Jarðfr./mælingam.: SSJo/BS/KB 
 

Holuvídd: 8 1/2"  3. áfangi 
Síðasta 

fóðring: 
813 m   

Skolvökvi: Vatn   

38. verkdagur 

Dýpi kl. 24: 2013  m  Borun síðasta sólarhring:  0 m 
Dýpi kl. 09: 2013  m  Bortími:  0 klst.  

Skoltap:  >45 l/s  Meðalborhraði:  0 m/klst. 

Borverk 
Unnið var við upptekt í gærmorgun og var strengurinn kominn úr holunni um klukkan 
05:30 og um sexleytið var byrjað að setja niður stangir. Þær voru settar í botn en þá 
fannst um 13 m botnfall í holunni. Stangarendinn var um einn metra frá botnfallinu 
þegar “poor-boy” stútur var settur á og hitamælir var settur í holuna rétt upp úr klukkan 
13 í gær, fimmtudaginn 1. ágúst. Þegar mælirinn var í botni var tekin stutt 
upphitunarmæling og hitnaði holan lítillega í botni. Síðan var mælt aftur upp. Af 
hitamælingunum sem gerðar voru í gær má draga þá ályktun að ekkert millirennsli sé í 
holunni og tapast megnið af ádælingunni ofan við 1650 metra dýpi. Mest fer trúlega út á 
960 m. Eitthvað smávegis af ádælingunni fer niður fyrir 1650 og fer það að minnsta 
kosti niður í 1880 m. Þegar búið var að hitamæla var gýrómælt og er niðurstaðan sú 
helst að holan er mjög vel innan vikmarka og nánast á viðmiðunarferli hvað stefnu 
varðar niður í 1400 metra þegar hún fer að reka örlítið til hægri (austurs). Eins og menn 
muna þá var brugðist við því eftir mælingu á 1677 m með minnkuðu álagi og auknum 
snúningi og virðist sú aðgerð hafa heppnast vel því stefnubreytingin eykst ekki neðan 
við 1700 metra og neðsta mæling á stefnu er 34,5° en eftri hlutinn (frá skó og niður í 
1400 metra) stefnir almennt í 26-29°. Hallinn er góður og er halli í botni um 36°, eða 
nánast eins og fyrirmæli kváðu á um.  
Næst var sambyggðum hita- og þrýstimæli komið fyrir í holunni á um 1400 metra dýpi 
og dælt á holuna til að mæla breytingu á þrýstingi við mismunandi ádælingu. Látið var 
renna á strenginn til að halda einstreymisloka opnum. Þá fylltist strengurinn sem þýddi 
að botnfallið hefði aukist í holunni og næði upp fyrir stangarenda. Þrýstimælir var 
tekinn upp og einn standur tekinn úr strengnum. Hófst þrepaprófunin að nýju. Dælt var 
40 l/s og síðan minnkað í 25 l/s. Fylgst var með þrýstingi á 1400 m. Þrýstibreytingin við 
að dæling var minnkuð um 15 l/s var 4,9 bar á 80 mínútum. Þetta gefur ádælingarstuðul 
rúmlega 3,2 m á l/s, sem þykir slakt. Til samanburðar var til dæmis ádælingarstuðull 
holna KhG-1 og HE-3 um 2,5 og holur HE-4 og HE-5 höfðu stuðul nærri 1 m/ l/s skv. 
traustu minni borholumælingamanna. Mælingum lauk á miðnætti. Næstu skref miðuðu 

að því að örva holuna og var dæling tekin af í 4 klukkustundir (dælt reyndar 3 l/s á “kill-
line” til málamynda) og síðan skolað gegnum stengur með 40 l/s til klukkan 8:30. Áður 
en skolun hófst var botnfall kannað og kom í ljós að 23 m höfðu bæst í holuna. 
Heildarbotnfallið var því orðið 36 m. Eftir skolun var annar standur tekinn úr strengnum 
og stangarendi þar með kominn upp í um 1945 m. Að þess loknu var sett á 40 l/s utan 
ádæling. Þegar þetta er skrifað (um klukkan 11) eru borholumælingamenn mættir til að 
hitamæla holuna í ádælingu og mæla þrýstifall til að kanna hvort holan hafi opnast við 
upphitun og skolun í nótt. Niðurstöður munu liggja fyrir seinni part dags.  
Meðfylgjandi er mynd er sýnir hitamælingar sem gerðar voru fyrir og eftir 
þrepadælingu.  

 
Borvakt 

03.08.2002 

BORVAKT Á HELLISHEIÐI 

HE-6  DAGSKÝRSLA #29 
 

Verkkaupi: Orkuveita Reykjavíkur Verktaki: Jarðboranir hf. 
Hola: HE-6 Bortæki: Jötunn 

Staðarnúme
r: 

95106 Jarðfr./mælingam.: SSJo/KB/EME/BS 
 

Holuvídd: 8 1/2"  3. áfangi 
Síðasta 

fóðring: 
813 m   

Skolvökvi: Vatn   

39. verkdagur 

Dýpi kl. 24: 2013  m  Borun síðasta sólarhring:  0 m 
Dýpi kl. 09: 2013  m  Bortími:  0 klst.  

Skoltap:  >45 l/s  Meðalborhraði:  0 m/klst. 

Borverk 
Í gær föstudaginn 2. ágúst mældu borholumælingamenn þrýstifall í annað sinn. Frá 
miðnætti aðfaranótt föstudagsins var holan látin hitna og síðan skoluð frá um klukkan 4 
um nóttina. Þegar mælt var hafði verið 40 l/s utanádæling og mælingamenn byrjuðu á 
því að setja niður sambyggðan hita- og þrýstimæli og fannst vatnsborð á um 235 m sem 
var um 35 neðar en deginum áður. Hitamælt var frá 500 metrum og niður undir botn og 
síðan var mælir hífður upp á um 1400 metra og fylgst var með þrýstingi í 40 l/s 
ádælingu í um 30 mínútur. Þrýstingur var hægt fallandi eða sem samsvaraði 0.6 bar á 
klst. Dæling var síðan minnkuð í 25 l/s og var breyting á þrýstingi skráð í eina 
klukkustund. Þrýstingur féll um 3,5 bar á tímanum og gefur það ádælingarstuðul sem er 
rétt um 2,3. Sé tekið tillit til þess að þrýstingu var fallandi fyrir mælinguna gæti 
stuðullinn verið alveg um 2. Það því ljóst að holan hefur bætt sig talsvert eftir fyrstu 
örvun og var ákveðið að halda örvunaraðgerðum áfram og taka dælingu af í um 10 tíma, 
skola holuna í aðra tíu tíma og taka annað þrýstifallspróf. Hitamælingar sem gerðar voru 
í annarri þrepaprófun (föstudag) eru sýndar á meðfylgjandi mynd og sést að í síðustu 
mælingunni þá er farið að renna inn í holuna úr æðum rétt neðan við skóinn, á um 830 
metrum. Aðrar æðar sjást lítið eða illa og helst að æðar á 1250-1300 metrum og í 1650 
m sjáist. Dæling var tekin af klukkan 15:30 og holan látin í um 10 tíma, síðan var sett á 
skolun í gegnum streng (>40 l/s). Klukkan  11:32 í morgun var skipt yfir á 40 l/s 
utanádælingu og nú er verið að mæla hita og þrýstifall í þriðja skipti. Á myndinni sem 
hér fylgir sjást mælingar sem gerðar voru í þrepaprófi um og eftir hádegi í gær föstudag 
og síðan mæling sem gerð var eftir að holan hafði hitnað í tæpa fjóra tíma. Þá var 
vatnsborð á 308 m (Q= 0). Talsvert rennur inn í holuna úr æðum rétt neðan fóðringar og 
niður á rúma 1000 metra og fer út í æðar neðar í holunni. Neðsta æðin sem er að taka 
við vatni er á um 1650 metrum.   
Borvakt 

04.08.2002 

BORVAKT Á HELLISHEIÐI 

HE-6  DAGSKÝRSLA #30 
 

Verkkaupi: Orkuveita Reykjavíkur Verktaki: Jarðboranir hf. 
Hola: HE-6 Bortæki: Jötunn 

Staðarnúme
r: 

95106 Jarðfr./mælingam.: SSJo/KB-EME-BS 
 

Holuvídd: 8 1/2"  3. áfangi 
Síðasta 

fóðring: 
813 m   

Skolvökvi: Vatn   

40. verkdagur 

Dýpi kl. 24: 2013  m  Borun síðasta sólarhring:  0 m 
Dýpi kl. 09: 2013  m  Bortími:  0 klst.  

Skoltap:  >45 l/s  Meðalborhraði:  0 m/klst. 

Borverk 
Þriðja þrýstifallsprófið fór fram í gærdag, laugardaginn 3. ágúst og tók alls um þrjá tíma 
með hitamælingum, mælingu á vatnsborði og þrýstifalli við mismunandi ádælingu. 
Niðurstaða prófsins er að holan hefur opnað sig enn frekar og er ádælingarstuðullinn í 
kringum 1,7-1,9. Vatnsborð fannst á um 248 metrum (Q= -40 l/s) þegar mælir var settur 
í holuna og að prófun lokinni var vatnsborð í 274 metrum (Q=-25 l/s). Breytingin er um 
26 metrar eða sem næst 2,6 bar og fyrir þá breytingu fæst ádælingarstuðull 1,73 m/ l/s. 
Upphafsþrýstingar við 40 l/s dælingu var 98,68 bar og um einni klukkustund eftir að 
dæling var minnkuð var þrýstingur 95,87 bar. Þrýstifallið er því 2,81 bar og gefur það 
ádælingarstuðul 1,87 m/ l/s.   
Í kjölfar þessarar mælinga var skotið á fundi fulltrúa verkkaupa og annarra ráðgjafa og 
ráðgast um framhaldið. Ákveðið var að bora ekki dýpra og við tækju hefðbundin borlok 
með upptekt á stöngum úr holunni, jarðlagamælingum og niðursetningu leiðara. Þetta 
hefur allt saman tafist vegna veðurs en um þessar mundir er hávaðarok og rigning á 
Hellisheiði. Upptekt hefst þegar veður leyfir. Holan er skoluð með 25 l/s en draga varð 
úr skolun úr 40 l/s vegna þess að úrkoman veldur vatnavöxtum í Hengladalsá þar sem 
vatnið er tekið og auknum framburði. 
Borvakt 

05.08.2002 

BORVAKT Á HELLISHEIÐI 

HE-6  DAGSKÝRSLA #31 
 

Verkkaupi: Orkuveita Reykjavíkur Verktaki: Jarðboranir hf. 
Hola: HE-6 Bortæki: Jötunn 

Staðarnúme
r: 

95106 Jarðfr./mælingam.: SSJo/BS-EME 
 

Holuvídd: 8 1/2"  3. áfangi 
Síðasta 

fóðring: 
813 m   

Skolvökvi: Vatn   

41. verkdagur 

Dýpi kl. 24: 2013  m  Borun síðasta sólarhring:  0 m 
Dýpi kl. 09: 2013  m  Bortími:  0 klst.  

Skoltap:  >45 l/s  Meðalborhraði:  0 m/klst. 

Borverk 
Ekki var hægt að eiga við upptekt á sunnudag vegna veðurs en þegar líða tók á nóttina 
fór veðrið að ganga niður og var byrjað að taka upp stangir sem voru í holunni um 
klukkan 05 aðfaranótt mánudagsins. Stangir voru komnar upp í mastur í stöndum um 
klukkan 10 á mánudagsmorgni og voru þá álagsstanga-standar settir niður og látnir 
hanga fyrir útbrot. Búið var að brjóta út álagsstangir um hádegi og voru þá mæl-
ingamenn ROS mættir í hefðbundið jarðlagaprógram. Einu jarðfræðiupplýsinganna sem 
fást úr holunni neðan 960 metra verður því aflað með óbeinum hætti með mælingum á 
viðnámi, náttúrulegri gammageislun og nifteindadreifingu. Verða mæliniðurstöður og 
túlkun þeirra birt í næstu skýrslu.  
Á meðfylgjandi myndum sést hvernig þrýstingur breyttist í hverju þrýstiþrepi eftir 
örvunaraðgerðir. Má lesa af eftir myndinni hvernig þrýstifallið breyttist úr 4,9 bar í 
fyrsta þrepinu í 2,8 bar í því síðasta. Seinni myndin sýnir hvernig vatnsborðið breyttist í 
þrepadælingum. Ádælingarstuðull (í sviga) hefur eininguna m/ l/s. Framgangi 
mælinganna hefur verið lýst í síðustu dagskýrslum. 
 
Borvakt 

 1/8/02 kl. 21:15 Fyrir örvun.

06.08.2002 

BORVAKT Á HELLISHEIÐI 

HE-6  DAGSKÝRSLA #32 
 

Verkkaupi: Orkuveita Reykjavíkur Verktaki: Jarðboranir hf. 
Hola: HE-6 Bortæki: Jötunn 

Staðarnúme
r: 

95106 Jarðfr./mælingam.: SSJo/BS-EME 
 

Holuvídd: 8 1/2"  3. áfangi 
Síðasta 

fóðring: 
813 m   

Skolvökvi: Vatn   

42. verkdagur 

Dýpi kl. 24: 2013  m  Borun síðasta sólarhring:  0 m 
Dýpi kl. 09: 2013  m  Bortími:  0 klst.  

Skoltap:  >45 l/s  Meðalborhraði:  0 m/klst. 

Borverk 
Eins og greint var frá í síðustu skýrslu byrjaði jarðlagaprógram með hitamælingu kl. 
13:23 á mánudag, 5. ágúst. Síðan var mæld náttúruleg gammageislun, nifteindadreifing, 
vídd og viðnám. Mælingum lauk um klukkan 22:00. Mælingar gengu mjög vel og tóku 
tæpa 9 tíma.  
Niðurstöður mælinganna fylgja hér með en nánar verður fjallað um þær í áfangaskýrslu. 
Ef hitinn er skoðaður fyrst þá er ekkert nýtt að sjá í hitamælingunni og holan sýnir það 
sama og áður. Hún er vel kæld og innstreymi í 830 m og tiltölulega lítið sem fer niður 
fyrir 1650 m. Þegar hitamælir var tekinn úr holunni var steinn fastur í hlífðarbúri 
nemans. Steinninn er um 5 cm langur og er úr fremur grófkornóttu plag-dílóttu basalti, 
lítið ummynduðu og þéttu.  
Þegar litið er á náttúrulega gammageislun og nifteindadreifingu (NN) þá má sjá nokkra 
staði þar sem er talsvert útslag.  Mikið útslag í NN og gamma sem er í grennd við 830 
metra er talið vera að mestu leyti vegna innsteymis gass úr æðinni á þessum staða og 
truflar það mælinguna. Hins vegar er súrt berg  væntalega  í 1650 og 1750 m en þar eru 
toppar í gamma. Þá má nefna að það gæti verið um ræða fremur þétt berg neðan við 
1500 m, en þar verða skil í poruhluta (NN) sem sjást ekki í viðnámi. Athyglisvert er að 
þykk lög með lágu viðnámi eru neðst í holunni og er þar hugsanlega um móberg að 
ræða. Það þarf að skoða með borhraða og vita hvort það gefur einhverjar vísbendingar 
um gerð jarðlaganna.  
Um víddarmælinguna má segja almennt að hún er mjög góð en truflanir eru í kringum 
800 metra. Holan er slétt og stendur allsstaðar mál og engrar fyrirstöðu varð vart.  
Þegar jarðlagamælingum var lokið settu bormenn niður um 1200 metra af stöngum í 
stöndum og tóku síðan upp og brutu stangirnar út á rekka. Var því verki lokið í morgun 
og núna þegar þetta er skrifað (kl. 10) er allt tilbúið til niðursetningar leiðara og rörin 
eru á leiðinni.  
Borvakt

07.08.2002 

BORVAKT Á HELLISHEIÐI 

HE-6  DAGSKÝRSLA #33 
 

Verkkaupi: Orkuveita Reykjavíkur Verktaki: Jarðboranir hf. 
Hola: HE-6 Bortæki: Jötunn 

Staðarnúme
r: 

95106 Jarðfr./mælingam.: SSJo/BS-EME 
 

Holuvídd: 8 1/2"  3. áfangi 
Síðasta 

fóðring: 
813 m   

Skolvökvi: Vatn   

43. verkdagur 

Dýpi kl. 24: 2013  m  Borun síðasta sólarhring:  0 m 
Dýpi kl. 09: 2013  m  Bortími:  0 klst.  

Skoltap:  >45 l/s  Meðalborhraði:  0 m/klst. 

Borverk 
Eins og kom fram í síðustu dagskýrslu var byrjað að setja niður leiðara í gær, 
þriðjudaginn 6. ágúst, upp úr klukkan 10. Var unnið við niðursetninguna alla nóttina og 
var búið að hengja leiðarann og taka upp stangir og setja aftur niður um 500 metra af 
stöngum að morgni miðvikudagsins 7. ágúst. Mælingamenn frá ROS voru mættir á 
vaktaskiptum á miðvikudagsmorgni til að þrepadæla holuna. Þegar þetta er ritað rétt 
eftir hádegi á miðvikudag stendur þrepadæling yfir og er búið að taka eitt þrep og þrep 
tvö stendur yfir. Þrepadælingin hófst klukkan 09:00 og var fyrst dælt 21 l/s og aukið í 
35 l/s. Annað þrep var aukning úr 35 l/s í 50 l/s og þriðja þrepið verður þegar dæling 
verður minnkuðu úr 50 l/s í 21 l/s. Gert er ráð fyrir að þrepadælingu verði lokið um 
klukkan 18:00 í dag. Þá er fátt eftir og reikna bormenn með því að síðasti verkdagur 
holunnar verði föstudaginn 9. ágúst, en það skýrist á morgun.  
 
Borvakt 
 


